
სატელევიზიო მონიტორინგი

შაბათის, 28 აპრილის   მთავარი მოვლენები
4გიორგი კვირიკაშვილმა ალექსანდრე ლუკაშენკოს უპასუხა („კურიერი“)


5ალექსანდრე ლუკაშენკომ ქვეყნის პარლამენტში ყოველწლიური მოხსენებისას გიორგი კვირიკაშვილთან თბილისში შეხვედრა გაიხსენა („კურიერი“)


6ქართული ოცნების წევრები ლუკაშენკოს განცხადებას გამოეხმაურნენ („კურიერი“)


7კვირიკაშვილისა და ლუკაშენკოს საუბარი ოპოზიციამ შეაფასა („კურიერი“)


8ქართული ოცნებისთვის პოლიტიკური მეორედ მოსვლის ჟამი დადგა  - „შაბათის კურიერის“ სიუჟეტი


20კახა კალაძის განცხადებით, ბიძინა ივანიშვილის გადაწყვეტილება ცნობილი პარტიის ყრილობაზე გახდება („კურიერი“)


20კახა კალაძე ბიძინა ივანიშვილის დაბრუნებას მიესალმება და ამას პარტიის გაძლიერების შესაძლებლობად მიიჩნევს („იმედი“)


24ვანისა და ხონის მოსახლეობამ წინასწარი მონაცემებით, მაჟორიტარ დეპუტატად გივი ჭიჭინაძე აირჩია


26საარჩევნო უბნების დახურვის შემდეგ კომენტარები გაკეთდა  ქართული ოცნებისა და ევროპული საქართველოს მაჟორიტარი დეპუტატობის კანდიდატების საარჩევნო შტაბებში


27მაჟორიტარობის კანდიდატობის მთავარმა კონკურენტებმა და მათმა მხარდამჭერებმა არჩევნების დღის განმავლობაში განცხადებები გააკეთეს


30ვანსა და ხონში საარჩევნო პროცესს 700-ზე მეტი ადგილობრივი დამკვირვებელი აკვირდებოდა


32არჩილ თალაკვაძე: ჩვენმა კანდიდატმა, ბატონმა გივი ჭიჭინაძემ დამაჯერებლად გაიმარჯვა  („იმედი“)


33გიგა ბოკერია: ქვეყანაშიც და ოცნებაშიც კრიზისია („იმედი“)


35ოპოზიციამ გაერთიანებასთან დაკავშირებით მოლაპარაკებები დაიწყო („შაბათის კურიერი“)


37ნატოს ლიდერმა კიდევ ერთხელ დაადასტურა, რომ ქვეყანა აუცილებლად გახდება გაერთიანების წევრი („კურიერი“)


39ბრიუსელში საქართველოსა და ევროკავშირს შორის ადამიანის უფლებების საკითხზე დიალოგის მე-11 რაუნდთან დაკავშირებით ევროკავშირმა შემაჯამებელი განცხადება გაავრცელა


39ცხინვალში ვლადიმერ პუტინს ელოდებიან


40აბაზანის მარილს - იგივე მეფედრონს ნარკორეალიზატორები  მთელს თბილისში ყიდიან („შაბათის კურიერი“)


42არასრულწლოვანთა მკვლელობის  საქმის განხილვა გრძელდება


44თაკო გამრეკელაშვილის გადარჩენას მისი მცირეწლოვანი ბავშვები ცდილობდნენ („შაბათის კურიერი“)


48კონტრაბანდული სიგარეტის მოცულობა ბაზარზე ოცჯერ გაიზარდა („შაბათის კურიერი“)


51სამედიცინო ასოციაციების გაერთიანება სამედიცინო შეცდომებთან დაკავშირებულ გახმაურებულ შემთხვევებზე განცხადებას ავრცელებს


52ტანძიის მოსახლეობა RMG GOLD-ის წინააღმდეგ აქციების  გააქტიურებას აანონსებს


53ეკონომიკის სამინისტროს სააგენტოს პროგრამა „აწარმოე საქართველოში“ ორგანიზებით 2-დღიანი სამეწარმეო მარკეტი გაიმართა მეიდანზე


54ლისის ტბაზე სპორტული ფესტივალი „თბილისი“ გაიხსნა


54საქართველოს რაბინი რეუვენ ფაიარსტონი ეწვია


55გორის რაიონის აღსაზრდელები საბავშვო ბაღებით ვერ სარგებლობენ (საზოგადოებრივი მაუწყებელი)


56ვლადიმერ ჟემჩუგოვმა უკრაინაში ტყვეობას თავი დააღწია და საქართველოში დაბრუნდა („შაბათის კურიერი“)


58სომხეთში მე-16 დღეა პროტესტი მიმდინარეობს




გიორგი კვირიკაშვილმა ალექსანდრე ლუკაშენკოს უპასუხა („კურიერი“)
სიუჟეტში აღინიშნა: „პოზიციების ცვლილება „კურიერიდან“ „კურიერამდე“ - პრემიერი კვირიკაშვილი ბოლო 3 საათში ბელარუსის პრეზიდენტის სკანდალურ გამოსვლას უკვე მეორე განცხადებით პასუხობს. განახლებულ ვარიანტში არჩილ ტატუნაშვილის გვარიცაა ჩამატებული… მთავრობის ადმინისტრაციამ ახალი ტექსტი გაავრცელა, სადაც განმარტა, თუ რა ვითარებაში ისაუბრეს რუსეთზე ალექსანდრე ლუკაშენკომ და გიორგი კვირიკაშვილმა.

პრემიერის ადმინისტრაციის მტკიცებით, საქართველოს მთავრობის მეთაურმა შეშფოთება გამოთქვა, რომ მოკლული არჩილ ტატუნაშვილის ცხედარი რამდენიმე კვირის განმავლობაში არ დაუბრუნდა ოჯახს. პრემიერმა აღნიშნა, რომ რუსი ხალხის მიმართ საქართველოში არავის აქვს აგრესია, ქვეყანაში რუსეთიდან მილიონზე მეტი ტურისტი შემოდის და არანაირი დაპირისპირება არ ხდება. 

ამავე კონტექსტში გიორგი კვირიკაშვილმა ბელარუსის პრეზიდენტს უთხრა, რომ რუსი ბებია ჰყავდა. პრემიერმა აღნიშნა, რომ ხალხთაშორისი, ჰუმანიტარული და კულტურული კავშირები არსებობს. თუმცა საქართველო-რუსეთის ურთიერთობების ნორმალიზების პერსპექტივაზე საუბრისას, პრემიერ-მინისტრმა ხაზგასმით აღნიშნა, რომ ორი ქვეყნის ურთიერთობაში არსებობს წითელი ხაზები და ეს არის საქართველოს სუვერენიტეტი და ტერიტორიული მთლიანობა. ამ მიმართულებით კი, რუსეთის ხელისუფლება ნაბიჯებს არ დგამს“.
ალექსანდრე ლუკაშენკომ ქვეყნის პარლამენტში ყოველწლიური მოხსენებისას გიორგი კვირიკაშვილთან თბილისში შეხვედრა გაიხსენა („კურიერი“)
სიუჟეტის მიხედვით, „საქართველოს პრემიერი ცრემლებამდე მივიდა და ასე ელაპარაკებოდა რუსეთთან ურთიერთობაზე, - ეს განცხადება ბელარურის პრეზიდენტმა ქვეყნის პარლამენტში ყოველწლიური მოხსენების დროს გააკეთა. ალექსანდრე ლუკაშენკომ გიორგი კვირიკაშვილთან შეხვედრა გაიხსენა და თქვა, რომ ჭიქა ღვინის თანხლებით, როდესაც პრემიერი მოეშვა, ცრემლებამდე მივიდა და ასე ესაუბრებოდა რუსეთთან ურთიერთობაზე. ბელარუსის პრეზიდენტის თქმით, საქართველოს მთავრობის მეთაური 75%-ით რუსია.“
ალექსანდრე ლუკაშენკო: „ -იგივე საქრთველო, პრემიერი, როგორც ჩვენთან კობიაკოვი, მაგრამ ჩვენი პრემიერი 100%-ით რუსია, იქ კი 75%-ით რუსი ადამიანია. მასთან ერთად ვიჯექი მაგიდასთან და ქართულ ღვინოს ვაგემოვნებდი, ადამიანი გაიხსნა და თითქმის აცრემლებულმა დამიწყო ლაპარაკი რუსეთის მიმართ მის დამოკიდებულებაზე. ვინ ესაუბრა მას ასე? ყველაზე მარტივია - მოშორება. ისინიც უკვე ამერიკული ჯაველინების, თანამედროვე ტანკსაწინააღმდეგო იარაღის დემონსტრირებას ახდენენ, უკრაინაც და ისინიც. ეს გვინდა?  ჩვენ თვითონ ვართ დამნაშავე ბევრ რამეში, რაც ჩვენს პერიმეტრზე ხდება. სწორედ ამიტომაც გვიწევს ურთიერთობის ნორმალიზება ჩვენით აქაც და იქაც“.

ქართული ოცნების წევრები ლუკაშენკოს განცხადებას გამოეხმაურნენ („კურიერი“)
მმართველი გუნდის წევრები ამბობენ, რომ არ აქვთ ინფორმაცია იმის შესახებ, თუ რა საუბარი შედგა რუსეთის თაობაზე კვირიკაშვილსა და ლუკაშენკოს შორის.
მამუკა მდინარაძე: „ - ლუკაშენკოს მაგივრად მე კითხვებზე პასუხი როგორ გაგცეთ. წარმოდგენა არ მაქვს, ალბათ პრემიერს უნდა ვკითხოთ თუ რაიმე საუბაირ შედგა, ვთქვათ რისი ინტერპრეტირებაც და სხვაგვარად თხრობაც გადაწყვიტა ვინმემ, წარმოდგენა არ მაქვს, მე ვიცი მხოლოდ ერთი რამ და კიდევ ერთხელ გავიმეორებ, საქართველო მყარად ადგას იმ კურსს, რასაც ევროპული გზა ქვია, ვიზალიბერალიზაცია მივიღეთ და ეს არის უდიდესი წარმატება და ეს ყველაფერი ხდება პრემიერ კვირიკაშვილის ხელმძღვანელობით“. 

არჩილ თალაკვაძე: „ - ეს [კვირიკაშვილი] არის ნამდვილი პატრიოტი ადამიანი, რომელიც ქართულ, ჩვენ ეროვნულ ღირებულებებს უჭერს მხარს, იცავს საკუთარი ქვეყნის ინტერესებს და აქვს ძალიან მნიშვნელოვანი გეგმები, საქართველოს ევროატლანტიკურ ინტეგრაციასთან დაკავშირებით. შესაბამისად, ბუნებრივია მას ვერავინ ვერ დასდებს ბრალს, რომ რაღაც ტიპის განცხადებები, როდესმე აქვს გაკეთებული ამ ღირებულებების წინააღმდეგ.“ 

დავით მათიკაშვილი: „ - მე არ ვიცნობ ამ განცხადებას, შესაბამისად, ძალიან გამიჭირდება პასუხის გაცემა. ერთადერთი, შემიძლია ვთქვა, რომ საქართველოს და ბელარუსს ძალიან კარგი მეზობლური ურთიერთობა გააჩნიათ და ეს ხელისუფლების პირველი პირების ვიზიტების დონეზეც დადასტურდა. დანარჩენი, ახლა მე ვერ ვიჭორავებ, არც ვიცნობ ამ განცხადებას სიმართლე გითხრათ, შესაბამისად, მასზე კომენტარის გაკეთება არ შემიძლია“.

დიმიტრი ქუმსიშვილი: „ - მე მგონია, რომ ლუკაშენკომ განცხადება არ გააკეთა, რამდენადაც მე მივხვდი, ის ესაუბრებოდა თავის კოლეგებს და თვითონ განცხადება რაც წავიკითხე, მას აქვს მოთხრობილი პრემიერის და მისი საუბარი ნაწილობრივ.“
კვირიკაშვილისა და ლუკაშენკოს საუბარი ოპოზიციამ შეაფასა („კურიერი“)
სიუჟეტის ხაზგასმით, „მტრისადმი გულჩვილი გრძნობებით აღსავსე პრემიერი საქართველოს არ უნდა მართავდეს - ასეთი შეფასება გაკეთდა ენმ-ში. ევროპულ საქართველოში კი განმარტავენ, რომ ლუკაშენკოს განცხადების გარეშეც ცხადია, რომ მმართველი გუნდის პოლიტიკა საქართველოში რუსეთის პოზიციებს აძლიერებს“. 

გიგა ბოკერია: „ - ჩვენ ლუკაშენკოს გარეშეც ვიცით, რომ ქართული ოცნების და ივანიშვილის გუნდის და კერძოდ, კვირიკაშვილის პოლიტიკა აძლიერებს რუსეთის პოზიციებს ჩვენი ქვეყნის შიგნით და ასუსტებს ჩვენი ქვეყნის უსაფრთხოებას და ამის ყველაზე ცუდი მაგალითი იყო კვირიკაშვილის ე.წ. წერილი ტატუნაშვილის მკვლელობის შემდეგ. მაგრამ, უნდა გამოგიტყდეთ, რომ თუ ეს სიმართლეა, რომ საქართველოს პრემიერ-მინისტრმა გააკვირვა ლუკაშენკო თავისი რუსული სახელმწიფოს მიმართ სენტიმენტებით, ეს მართლა უპრეცენდენტო შემთხვევა იქნება.“
ნიკა რურუა: „ - ცოტა მეცოდება ადამიანი, საქართველოს პრემიერ-მინისტრს ვგულისმობ, ვისაც მტრისადმი ასეთი სენტიმენტები აქვს. კიდევ უფრო მეცოდება ჩემი ქვეყანა, რომელსაც ძალიან უჭირს და ჭირდება არა მტრის შეცოდება და არა სენტიმენტალიზმი, უადგილო სრულიად, ოკუპანტის მიმართ, არამედ თავდაცვა. ჩემი აზრით, მტრისადმი ამგვარი გულჩვილი გრძნობებით აღსავსე პრემიერი საქართველოს არ უნდა მართავდეს. ახალი პრინციპში არაფერი არ უთქვამს ლუკაშენკოს იმისგან განსხვავებით, რაც არ ვიცოდით, მაგრამ ძალიან სამარცხვინო როა, ეს გვესმის ამ დონეზეც.“
ქართული ოცნებისთვის პოლიტიკური მეორედ მოსვლის ჟამი დადგა  - „შაბათის კურიერის“ სიუჟეტი

„სიუჟეტის მიხედვით, „ პოლიტიკური კულისებიდან ბიძინა ივანიშვილი ისევ სცენაზე დაბრუნდა. არა და ორი წლის წინ ექსპრემიერი ამბობდა, რომ პოლიტიკაში იმ შემთხვევაში დაბრუნდებოდა თუ მისი დატოვებული ხელისუფლება ძალაუფლების უზურპაციას მოახდენდა, ხალხს არ მოუსმენდა და მეორედ მოსვლაც იქნებოდა.

როგორც ჩანს, მისივე რჩეული გუნდის  მმართველობაში ივანიშვილმა ეს ნიშნები დაინახა, ან საქმე სრულიად სხვა რამეშია. ის, ვინც ყოფილ პრემიერს კარგად იცნობ, ყველა ამბობს, რომ  ივანიშვილმა დაინახა შიდა პარტიული გადატირალების რისკი, რადგანაც ოცნების მმართის სადავეები ბოლო პერიოდში იმ პოლიტიკოსების ხელში აღმოჩნდა,  ვისაც ყოფილი პრემიერი თითქმის არ იცნობს და  კიდევ ერთი, სავარაუდოდ ყველაზე მთავარი ფაქტორი, რის გამოც ბიძინა ივანიშვილმა პოლიტიკაში დაბრუნება გადაწყვიტა. არაფორმალური მმართველობის შესახებ ბოლო პერიოდში თითქმის  ყველა საერთაშოროს ორგანიზაცია წერდა და ეს დასკვნები ზრდიდა 5 მლრდ-იანი ქონების დაყადაღების რისკს. ამიტომ ოფიციალური პოლიტიკური ლიდერის  სტატუსი ივანიშვილის იმუნიტეტისთვის წყალივით აუცილებელია.“
ნოდარ მელაძემ და თამარ ბაღაშვილმა „კურიერის“ სტუდიაში ისაუბრეს.
თამარ ბაღაშვილი:  - ეს იყო შეხვედრა, რომელსაც ყველა ელოდებოდა დაახლოებით ერთი თვის განმავლობაში. რა მოხდებოდა ამ შეხვედრაზე, ძალიან ბევრი რამ იყო დამოკიდებული თავად ქართულ ოცნებაში მიმდინარე  პოროცესებთან დაკავშირებით, თუმცა, შეიძლება ითქვას ეს მოსალოდნელიც იყო, რაც ბიძინა ივანიშვილთან დაკავშირებით მოხდა და რა განცხადებაც გაკეთდა უკვე ამ შევხედრის შემდეგ. თუმცა ის დეტალები, რაც ხდებოდა უშუალოდ დახურულ შეხვედრაზე, ჩვენი  ინფორმაციით, უკვე ადასტურებს იმ პროცესებს, რაზეც ჩვენ მათ შორის, ვსაუბრობდით...

ნოდარ მელაძე: - იმ განხეთქლებას, მოდი პირდაპირ ვთქვათ...
თ. ბ.: - იმ განხეთქილებას. ჩვენი ინფრომაციით, ბიძინა ივანიშვილმა საკმაოდ მწვავედ გააკრიტიკა ირაკლი კობახიძე. ეს შენიშვნები ეხებოდა მის მმართველობას, სწორედ იმას, რაზეც საუბრობდნენ ქართული ოცნების ე.წ. ურჩი დეპუტატები.  ივანიშვილს არაფერი არ უთქვამს კახი კალაძისთვის. თუმცა ჩვენ ყველამ ვიცით, რომ ირაკლი კობახიძე სწორედ კახი კალაძის პროტექციით მოხდვა ქართულ ოცნებაში და შესაბამისად ის შენიშვნები ეხებოდა კახი კალაძესაც ... ივანიშვილმა ასევე ისაუბრა საპრეზიდენტო არჩევნებთან დაკავშირებით. ჩვენ მოვისმინეთ ქართული ოცნების ლიდერების  განცხადებები, რომ იყო საუბარი ამ თემაზე, თუმცა ჩვენი ინფორმაციით,  ივანიშვილს კონკრეტულ კანდიდატებზე არ უსაუბრია...

ნ.მ.: - თუმცა მნიშვნელოვანი ფაქტი გააჟღერა....
თ. ბ.:  - ეს არის ალბათ ფაქტორი. ივანიშვილმა თქვა , რომ მან 4 ადამიანს შესთავაზა პრეზიდენტობა და ოთხივესგან მიიღო უარი, თუმცა ეს არ გამორიცხავს იმას, რომ...

ნ.მ.:  - ივანიშვილის ეს განცხადება, ალბათ ზრდის დაპირისპირების  გამწვავების რისკს. ანუ გამოდის, რომ  ივანიშვილმა აღიარა, რომ მას გამორჩეული კანდიდატი არ ჰყვას, შესაბამისად, იმ პოლიტიკოსებს შორის, რომლებსაც სურთ, რომ გახსნენ ქართული ოცნების პრეზიდენტობის კანდიდატი  ასპარეზობა და ბრძოლა კანდიდატობისთვის კიდევ უფრო აქტიურ ფაზაში  გადავა.
თ. ბ.: სავარაუდოდ კიდევ უფრო გამწვავდება. კი, ნამდვილად ასეა. 

ნ.მ.: - ერთ-ერთი დავით მაღრაძეც იყო, ვისაც შესთავაზა...
თ. ბ.: - კი და დავით მაღრაძე, ვისზეც ჩვენ უკვე საჯაროდ ვიცით, რომ შესთავაზა, დანარჩენი სამი კანდიდატის ვინაობა უცნობია და ასევე უცნობია ვინ გახდება ქართული ოცნების საპრეზიდენტო კანდიდატი. არის ერთი ვერსიაც, რომ შესაძლოა, ივანიშვილი თავად გახდეს პრეზიდენტობის  კანდიდატი, ვინაიდან  ახლა ამ ეტპაზე ივანიშვილისთვის პოლიტიკურად სასიცოცხლოს მნიშვნელოვანია ესე ვთქვათ, პოლიტიკური იმუნიტეტის შეძენა, ვინაიდან მას და მის ფინანსებს პირადად ემუქრება საფრთხე, მისი არაფორმალური მმართველობიდან გამომდინარე, რასაც ადგილ ჰქონდა ამდენი წლის განმავლობაში.

ნ.მ.: - საინტერესო დეტალია, იმიტომ, რომ  პარტიამ სთხოვა ივნიშვილს და ივანიშვილი დაბრუნდა  პარტიის თავმჯდომარედ, პარტია სთხოვს ივნიშვილს და ის შეიძლება იყოს პრეზიდენტობის კანდიდატი. იყო ერთი დეტალი ამ შეხვედრაზე, რამდენადაც მე ვიცი, რომ ახალ სახეებს, რომლებსაც ბიძინა ივანიშვილი სულ რამდენჯერმე ჰყავდათ ნანახი, ივანიშვილი დაინტერესდა ხომ ისინი საიდან მოხვდნენ საერთოდ ქართულ ოცნებაში?    

თ. ბ.: - კი, ივანიშვილი დაინტერესდა იმით, საიდან მოხვდნენ ეს ადამიანები ქართულ ოცნებაში, სავარაუდოდ, ესეც მიუთითებდა იმაზე, რომ ივანიშვილი მაინც და მაინც კმაყოფილი არ იყო იმ საქმიანობით, რასაც ისინი ეწეოდნენ ამ წლების განმავლობაში. პოლიტიკოსებიც ექსპერტებიც ყველა ერთად საუბრობს იმაზე, რომ  ის პოლიტიკური მემკვიდრეობა, რაც ივანიშვილმა დაუტოვა საქართველოს მოსახლეობას, ერთადერთი რაც მათ მოახერხეს, მოახერხეს ის, რომ  ბიძინა ივანიშვილის ავტორიტეტი და ნდობა თითქმის ნულამდე დაიყვანეს და მთლიანად გაფლანგეს. 

ნ.მ.: - უკაცრავად და თქვენ საიდან მოხვდით ქართულ ოცნებაში, - ალბათ, პოლიტსაბჭოზე ძალიან უხერხული კითხვა იყო, როგორც ჩვენ ვიცით, ერთ-ერთი ადრესატი ამ კითხვის იყო, ფრაქცია ქართული ოცნების თავმჯდომარე მამუკა მდინარაძე, რომელსაც ივანიშვილმა კითხა, საიდან მოხვდა ის ამ ჯგუფში. 
საუბრის შემდეგ „კურიერის“ რეპორტაჟი გადაიცა, რომელშიც პოლიტიკოსები შექმნილ ვითარებას აფასებენ. 
ნინო გოგუაძე: „ - ჩვენ მივიღებთ ე.წ. კომუნისტური პარტიის მმართველობას“.

გუბაზ სანიკიძე: „ - მან იგრძნო საფრთხე, პირადი საფრთხე იგრძნო, თავის პირადი ინტერესების.“
არმაზ ახვლედიანი: „ - იძულებულია ივანიშვილი, რომ დაბრუნდეს პოლიტიკაში“. 

ანი მიროტაძე: „ - ბიძინა ივანიშვილის ამ განცხადების შემდეგ მმართველი გუნდის ე.წ. ლიდერების სახეებს თუ შევხედავთ, მე მგონი, მივხვდებით მეორედ მოსვლა ვისთვისაც არის.“   

სიუჟეტში აღინიშნა, რომ „მეორედ მოსვლა -  ამ ტერმინით ბიძინა ივანიშვილმა  პოლიტიკაში მისი შესაძლო დაბრუნება ჯერ კიდევ რამდენიმე წლის წინ მოიხსენია. მეორედ მოსვლა ივანიშვილის ყოფილ პოლიტიკურ პარტნიორებს არ უკვირთ. ახლა პოლიტიკურ წრეებში განხილვის მთავარი თემა ის მიზეზებია, რაც ქართული ოცნების დამფუძნებელმა პოლიტიკურ აპოკალიფსად ჩათვალა და ჩრდილიდან გამოსვლა გადააწყვეტინა.  გუბაზ სანიკიძე ერთ-ერთი იყო ყოფილი თანაგუნდელებიდან, ვინც ბიძინა ივანიშვილს პოლიტიკიდან წასვლა ურჩია. ეროვნული ფორუმის ყოფილი ლიდერი ამ შეხვედრის დეტალებიც გაიხსენა“.

გუბაზ სანიკიძე: „ - მინდა გავიხსენო ჩემი ბოლო შეხვედრა მასთან, ეს იყო 2016 წლის ივლისი,  როცა მე სულ ბოლოს მას ვუთხარი, რომ  თუ არ გაიწევით ბატონო ბიძინა, თუ არ დაანებეთ პოლიტიკაში ჩარევას თავს, ცუდი ამინდიც დაგბრალდებათ ამ ქვეყანაში თქვენ და აქეთკენ მიდი ეს საქმე“.  

„კურიერის“ მიხედვით, „ 3 წლის წინ ბიძინა ივანიშვილმა უკვე იცოდა, რომ გუნდით, რომელიც მან პოლიტიკურ მემკვიდრედ დატოვა, პოლიტიკური კრიზისი გარდაუვალი იყო“.

არმაზ ახვლედიანი: „ - 2013 წლიდან მკაფიოდ ვამბობდი, რომ  ოცნებაში იყო სერიოზული პრობლემები და რეფორმირების გარეშე ჩიხიდან ვერ გამოვიდოდით, მაგრამ მაშინ ეს ვერ მოხერხდა. როცა 2015-ში მე გადავწყვიტე ოცნების დატოვება. ბატონი ივანიშვილის სურვილით შედგა ჩვენი სატელეფონო საუბარი, სადაც საქციელიც მომიწონა ერთის მხრივ და მეორეს მხრივ მითხრა, რომ როგორც ჩანს, მას მოუწევდა დაბრუნება და ამათი გაშვება“.  

გია ხუხაშვილი: „ - ბიძინა ივანიშვილს ჰქონდა თავიდან იმის იმედი, რომ  რაღაც პოლიტიკური ვუნდერკინდების გუნდი შეკრიბა და მათ განათლება მისცა საკმარისი იმისათვის, რომ გაეგრძელებინა ცხოვრება. სინამდვილეში ხელში შერჩა ძნელად აღსაზრდელი ბავშვების კლასი და როგორც კი მასწავლებელი სკოლიდან გავიდა დაიმხეს ყველაფერი თავზე. ვიღაცამ სკამის ფეხი მოგლიჯა და ვიღაცას თავში ურტყამს, ვიღაცა თვითფრინავებს თავში უშენს, მერხზე ფხაჭნიან, შუშებს ლეწავენ და აი ეს ვითარება მივიღეთ, რაც ძალიან შემაშფოთებელია იყო. ისინი პარაზიტირებდნენ ბიძინა ივანიშვილის რესურსებზე. ანუ პარაზიტის თვისება რა არის? როგორც კი მკვებავ სხეულს მოშორდება და მოშივდება მერე იწყებენ ერთმანეთის ჭამას და დაახლოებით ამას ვუყურებდით ხომ? დაპირისპირება უმრავლესობის შიგნით, დაპირისპირება პარლამენტსა და აღმასრულებელ ხელისუფლებას შორის“.  

„მმართველი გუნდის სრული პოლიტიკური კრახი, შიდა და საგარეო საფრთხეები, რომელიც პირველ რიგში, ბიძინა ივანიშვილსა და მის კეთილდღეობას ძალიან მიუახლოვდა, მისი გადაწყვეტილების მთავარ მიზეზად სახელდება. პოლიტიკოსებისა და ანალიტიკოსების აზრით, არაფორმალურმა მმართველობამ სერიოზული პრობლემები შეუქმნა არამხოლოდ ქვეყნას, არამედ პირადად ბიძინა ივანიშვილსაც, რის გამოც, მას ყველაზე მეტად პოლიტიკური იმუნიტეტი სჭირდება“, - აღინიშნა „კურიერში“.
გუბაზ სანიკიძე: „ - მე ვფიქრობ, არ ვიცი, შეიძლება ვცდები, მაგრამ ვფიქრობ, რომ არა მარტო პარტიის თავმჯდომარეობა, არამედ შეიძლება საპრეზიდენტოდაც დააყენოს თავი, იმიტომ, რომ  მას სჭირდება პირადი გარანტიები და მას უნდა, რომ ხელშეუხებელი იყოს... ბევრი ფაქტორია. საშინაო ვითარება და საგარეოც. მე მაინც ყურადღებას მივაქცევდი სომხეთის მოვლენებს, იმიტომ, რომ არავინ ელოდა იქ ამ ვითარებას“. 

ნინო გოგუაძე: „ - დასავლეთის გამუდმებითი მითითება იმასთან დაკავშირებით, რომ მისი არაფორმალურ მმართველობა არის პრობლემა და იგი მიხვდა, რომ მისი არაფორმალური მმართველობა არა მარტო ქვეყნის, არამედ მომავალში შეიძლებოდა მისი პირადი პრობლემა გამხდარიყო და ამიტომაც მოახდინა საკუთარი სტატუსის  ფორმალიზება. მეორე ვფიქრობ, რომ არანაირი კრიზისის მოგვარების გამო იგი არ დაბრუნდ, ამას ყველნაირი რესურსი ჰქონდა, რომ ეს ე.წ. კრიზისი ისედაც მოეგვარებინა, უბრალოდ მან ჩათვალა, ყველამ ერთად ვნახეთ თუ რა გუნდია ეს და რომ ამ გუნდს ერთადერთი რაც შეუძლია, ის ჭარბი ნდობა, რომელიც ბატონ ბიძინას აქვს თავის ამომრჩეველში სრულიად წარმატებით გაატანოს ქარს 2020 წლისთვის“.  

სიუჟეტის ხაზგასმულია: „გუნდი, რომელიც ყოფილმა პრემიერმა ქვეყანაში მემკვიდრედ დატოვა მისივე მთავარ შეცდომად იქცა. პოლიტიკოსები და ანალიტიკოსები ამბობენ, რომ ერთადერთი რაც ამ გუნდმა მოახერხა ქართული ოცნების და ბიძინა ივანიშვილის ნდობის გაფლანგვა იყო. მთავარი საფრთხე კი არაფორმალურმა მმართველმა მხოლოდ მაშინ იგრძნო, როცა მისივე პოლიტიკურმა მემკვიდრეებმა  საკუთარი ინტერესების დასაცავად ძლიერი ფინანსური ჯგუფების მოზიდვა დაიწყეს. დიდი ფული კი ბიძინა ივანიშვილს ყველაზე მეტად აშინებს. ამიტომ ახლა დროებითი ამბიციების და ფინანსური გარიგებების ნგრევის დროა“. 

ანა მიროტაძე: „ -  ალბათ, ძალიან ბევრი ქეისიც დევს მის მაგიდაზე კონკრეუტლ პირებთან დაკავშირებით, ვისაც მოეჩვენა, რომ ის ამ ქვეყანაში არის ძალიან მარალი ძალაუფლების მქონე პირი დ ამას შეუძლია, რომ ქვეყნაში პოლიტიკური პროცესები მართოს. დავამატებ იმასაც, რომ ამ კონკრეტული გავლენიანი მაღალჩინოსნების გვერდით, ასევე კულვარებში ხშირად ლაპარაკობენ იმ ფინანსურ  ჯგუფებზე,  რომლებსაც საკმაოდ დიდი ფინანსური რესურსი აქვთ. შესაბამისად, თქვენ იცით, რომ ბიძინა ივანიშვილისთვის დიდი ფინანსური რესურსი შესაძლოა საფრთხის შემცვლელი ყოფილიყო. სადაც არის უფრო დიდი ხარჯვის რესურსი,  რომელ სამინისტროშიც, იქ პოლიტიკური კორუფციის რისკი არის მაღალი. ე.წ. ტენდერები,  ინფრასტრუქტურული პროექტები და ა.შ.  მე ცხადია, არცერთ ადამიანს არ დავასახელებ,  ვინმე შეიძლება არის თუ არა ამაში გარეული, ეს უკვე არის სუს-ის პრეროგატივა, სადაც ბიძინა ივანიშვილს თავისი გარემოცვის წევრები ჰყავს. შესაბამისად, მას დარწმუნებული ვარ ძალიან სრულყოფილ ქეისებს დაუდებენ მაგიდაზე“. 

თამაშის რა წესებს აირჩევს ბიძინა ივანიშვილი, რომელსაც 2012 წლის მოცემულობისგან მისივე წარუმატებელი გადწყვეტილებები განასხვავებს, ჯერ უცნობია. პოლიტიკოსების ნაწილი ვარაუდობს, რომ მან მმართველი ელიტა მთლიანად უნდა შეცვალოს, ნაწილი კი მიიჩნევს, რომ ბიძინა ივანიშვილისთვის სახელმწიფო ინსტიტუტები არ არსებობს, ამიტომ არსებული პოლიტიკური გუნდის დამორჩილებასაც მარტივად შეძლებს. 

ნინო გოგუაძე: „ - ჩვენ მივიღებთ ე.წ. კომუნისტური პარტიის მმართველობას, როდესაც საბჭოთა კავშირის დროს კომუნისტური პარტია იყო მთავარი, იყო სახელმწიფო და სწორედ კომუნისტური პარტიის დიქტატი იყო ყველა ინსტიტუტზე და ყველაფერზე. დიახ, ახლაც გვეყოლება კომუნისტური პარტია და მისი თავმჯდომარე.  იგი ალბათ, ისევ მოგვიწოდებს , რომ საკუთარი ანალიზი შემოგვთავაზოს და გამოვიდეთ რუსთავი-2-ის სიცრუიდან და დავრწმუნდეთ თუ რა კარგად არის საქმე ამ ქვეყანაში. ამაში გასარკვევად ბრუნდება“.

გუბაზ სანიკიძე: „ - მე ყოველთვის მახსოვს, როცა ბათუმი დაიკავეს თურქებმა, მაშინ ბოლშევიკი სერგო ქავთარაძე, ქართველი გენერალი მაზნიაშვილი და სამუსლიმანო საქართველოს მეთაური მემედ აბაშიძე დასხდნენ და გადაწყვიტეს და დაიბრუნეს ბათუმი, მერე მტრებად დარჩნენ ისევ ერთმანეთის. გვაქვს დღევანდელ ქართულ პოლიტიკურ სპექტს ამის უნარი? მე დიდი სურვილი მაქვს, რომ უნდა გვქონდეს. მე არ ვსაუბრობ შერიგებაზე, მე ვსაუბრობ მორიგებაზე.“ 

ივანიშვილის პოლიტიკაში ფორმალურად დაბრუნება იმუნიტეტთან ერთად მისთვის ახალი გამოწვევაც გახდება. თუ ყოფილი პრემიერი უახლოეს თვეებში რადიკალურ გადაწყვეტილების მიღებას და ქვეყანაში ვითარების შეცვლას ვერ შეძლებს, ამაშინ პოლიტკოსები და ანალიტიკოსები მას და მთელ მის პოლიტიკურ გუნდს უფრო მტკივნეულ დასასრულს უწინასწარმეტყველებენ.

გია ხუხაშვილი: „ - თუ იმედგაცრუება დადგა, ქართული ოცნება  2020 წლის არჩევნებს გარანტირებულად წააგებს“. 

სიუჟეტის დასასრულს, რუსთავი-2-მა ქუჩაში ჩატარებული გამოკითხვა გადასცა ეთერში. რუსთავი-2-ის ვებპორტალის შეკითხვას -  თუ რას ფიქრობენ ისინი ბიძინა ივანიშვილის  პოლიტიკაში დაბრუნებასთან დაკავშირებით - ქუჩის რესპონდენტები პასუხობენ.  მოსახლეობის მოსაზრება ორ ნაწილად იყოფა. ნაწილი ფიქრობს, რომ ბიძინა ივანიშვილის დაბრუნებას პოლიტიკაში აზრი აღარ აქვს, რადგანაც მან ბოლო 5 წლის  განმავლობაში გაფლანგა მთელი ის ნდობა, რომელიც მოსახლეობისგან  ჰქონდა. მეორე ნაწილი კი დარწმუნებულია, რომ  პოლიტიკასი დაბრუნების შემდეგ ივანიშვილი მთელს სახელისუფლებო ვერტიკალს შეცვლის, ყველა მინისტრი, პრემიერის ჩათვლით, თანამდებობებს დატოვებს და ახალი გუნდი შეძლებს მოსახლეობის პრობლემების მოგვარებაზე იზრუნოს: 

· რა დაუშავა ამ ქვეყანამ ამ კაცს რომ  კიდევ მოუბრუნდეს ამ ქვეყანას?

· რატომ ბრუდნება? ვის უნდა საერთოდ?

· ივანიშვილი არ უნდა დაბრუდნეს აქ. ხალხი ძალიან გაბრაზებულია ივანიშვიილზე, არაფერი შესრულებული არ არის.

· დაბრუნდა და ისევ  თავისი სიძლიერე რომ გამოავლინოს და შეინარჩუნოს ის, რაც აქვს. ანუ ამის დაკარგვა არ უნდა და შიშები აქვს.

·  დაბრუნდა იმიტომ, რომ ძალიან დიდი განხეთქილებაა შიგნით ფაქტობრივად დაიშალა პარტია, აღარ არსებობს და ერთადერთი ხსნა მას ჰქონია, რომ არის იმაში, რომ იგი დაბრუნდება პოლიტიკაში, მაგრამ მე არამგონია რომ ამან რამე შეცვალოს.  ახლა ეგ თავიდან თუ კიდევ დაიწყებს ტყუილებით საუბარს და ეს მარტივი ტვინის ხალხი მას  დაუჯერებს ეს ძალია დიდი შეცდომა იქნება ქართველი ხალხის მიერ.

· დაბრუნება რატომ ჰქვია? მაგი არ იყო წასული არსად, მაგი მართავდა ფაქტიურად.  

·  კარგია, რომ დაბრუნდა. რაც ადრე გააკეთა, ვინც გასაშვები იყი გაუშვა, ხალხისთვის არ არის ეს რაც გაკეთდა? ცოტა აწამეს?   -  მაგ ადამიანის გარეშე არ გამოვა არაფერი. მე ასე მგონია. უნდა ჩამოყალიბეს ახალი გუნდი, თორემ ამათმა ვერ მოაბეს თავი. 

· დარწმუნებული ვარ მისი მოსვლა საქართველოსთვის სიკეთის მომტანი იქნება.  
· ეშველება ქართველ ხალხს.
· ისეთი რაღაცეები ხდება აგერ ერევანშიც რა ამბები მოხდა, ხალხის უკმაყოფილება იზრდება და ბრეჟნევის დროინდელ რაღაცეებს დაემსგავსა ყველაფერი. ვერ მოაბეს თავი ვერაფერს და ის კაცი დაჭირდათ ისევ. 
· ან უნდა გადადგეს სულ ყველა და დამთავრდეს ეს საქმე ან კიდევ ბიძინამ გამოასწოროს რაღაც.  თუ გამოსწორება შეუძლია.
· ივანიშვილის მჯერა, გუნდის არა, იმათ ყველამ უარყოფითი გამოამჟღავნეს შეხედულებები.
· არ მინდა რომ დაბრუდეს, როცა დაბრუნებული იყო რა გაგვიკეთა არეულობის და ხალხის დაპირპისრების მეტი?
· ივანიშვილი პოლიტიკაში არ უნდა დაბრუნდეს. იმიტომ რომ მაგას არ აქვს  განწყობა პოლიტიკა მარტოს საქართველოში. 

 - მაგი გაჭირვებული ხალხისთვის არ არის, თავისი ჯიბის კარიერისთვის არის მოსული, განადგურა და გააჩანაგა მთელი საქართველო. არაფრის იმედი არ მაქვს, ჩემი მარჯვენის იმედი მაქვს. იმიტომ, რომ პენსიები მომიმატა თუ რა მომიმატა?
- აღარ მჯერა მისი, თავისთვის კარგი კაცია ჩვენი ერისთვის არა.

- არაფერ არ გააკეთებს, მანამდე არ გაუკეთებია და ახლა გაგვიკეთებს რამეს? 

- არაფერი გაკეთებულა საქართველოს გულისთვის. ხალხი ისეა განაწყენებული და განერვიულებული, რომ ელემენტარული არაფერი არ იგრძნობა. 

 -  საწყალი ხალხისთვის არაფერი გაუკეთებია, ისევ თავისი პარლამენტარები და თავისი ხალხი გაამდიდრა. რაც კი შემოდის ფული, მილიონერები არიან სულ.   

 -  აქამდე არ შეუსრულებია და აქამდე რა უნდა შეუსრულოს, საწყალი ხალხი გნადგურებული ვართ, საჭმლის ფული არ გვაქვს, პენსია არის კაპიკები. 

 - ეს არის თავიანთი ჯიბეების გავსება და ხელფასები. ბიძინა ივანიშვილის რაც მალე წავა აქედან უკეთესია.

 - მაღალი დონის აფერისტია, მთელი ქვეყანა დააბოლა. წავიდეს პუტინტან დაუჯდეს გვერდზე. 

კახა კალაძის განცხადებით, ბიძინა ივანიშვილის გადაწყვეტილება ცნობილი პარტიის ყრილობაზე გახდება („კურიერი“)
კახა კალაძე: „ - პოლიტსაბჭოს შეკრებასთან მოლოდინი... მე არაფერი... ჩვეულებრივ სამუშაო რეჟიმში გაიმართება... თუ როგორი იქნება გადაწყვეტილება პოლიტსაბჭოსთან დაკავშირებით, თანამდებობები როგორ განაწილდება პარტიაში, ამას ყრილობაზე აუცილებლად გაიგებთ“.

კახა კალაძე ბიძინა ივანიშვილის დაბრუნებას მიესალმება და ამას პარტიის გაძლიერების შესაძლებლობად მიიჩნევს („იმედი“)
კახა კალაძემ „ქრონიკის“ 20 საათის ეთერში ისაუბრა.

კახა კალაძე: „ - ნამდვილად მისასალმებელია ის, რომ  ბატონი ბიძინა ბრუნდება პარტიის თავმჯდომარედ, ეს მოგვცემს ჩვენ იმის შესაძლებლობას, რომ პარტია კიდევ უფრო გავაძლიეროთ. ახალი იმპულსი იქნება ყველა მიმართულებით ქვეყანაში,  როგორც ეკონომიკის განვითარების თვალსაზრისით, იგივე თუნდაც დემოკრატიული ინსტიტუტების გაძლიერებით. ყველა მიმართულებით ამას აქვს მხოლოდ და მხოლოდ  დადებითი... ჩვენ შეგვიძია ავიღოთ 2017 წლის მონაცემები და თამამად შევხედავთ,  გინდ რეგიონში და გინდ ევროპაში ეკონომიკური განვითარების თვალსაზრისით ერთ-ერთი მოწინავეა საქართველო...  ქვეყანა ეკონომიკურად წინ მიდის, დემოკრატიული ინსტიტუტები ვითარდება, მაგრამ მე მგონი არავინ ვდაობთ იმაზე, რომ არსებობს პრობლემები. ყველაფერი შეუძლებელი იქნებოდა ამ  ბოლო წლების განმავლობაში მოგვარებულიყო, რაც 20-25 წლის განმვალობაში გროვდებოდა ქვეყანაში. შესაბამისად, საჭიროა უფრო მეტი ტემპი, უფრო მეტად გავაძლიეროთ  მუშაობა ყველა  მიმართულებით როგორც ცენტრალური ხელისუფლების,  ადგილობრივი  მუნიციპალიტეტების მიმართულებით. ასევე პარტიის როლი და  პარტიული მუშაობა. არ უნდა ვიყოთ მხოლოდ და მხოლოდ არჩევნებიდან არჩევნებამდე. ზოგადად  პარტიის კულტურა და პარტიული მუშაობა ქვეყანაში არარსებობს.  პირდაპირ ვთქვათ და ვისაუბროთ ამაზე და ამ მიმართულებით ძალიან ბევრი გვექნება ჩვენ სამუშაო... რაც შეეხება გიორგი კვირიკაშვილს, იგი არის ასევე პრემიერი, მას აქვს ძალიან დიდი პასუხისმგებლობა, მართავს ქვეყანას და რა თქმა უნდა, ასევე მე ვარ გენდმივანი, ვარ დედაქალაქის მერი და პირდპაირ ვიტყვი, რომ არ მაქვს ნამდივილად იმის შესაძლებლობა და რესურსი, რომ  რაღაც 100%-ით გადართული ვიყო  პარტიულ მშენებლობაზე და ... ამიტომ ვამბობ, რომ მნიშვნელოვანია ბატონი ბიძინას შემოსვლა, იმიტომ, რომ პარტიის როლი გაძლიერდება ზოგადად მმართველობაში და ეს ნორმალური პროცესია…  უახლოეს დღეებში გაიმართება პოლიტსაბჭოს შეხვედრა , ამას მოჰყვება პარტიული ყრილობის ჩატარება, სადაც მოხდება პარტიის თავმჯდომარის არჩევა და რა თქმა უნდა, ბატონი ბიძინა ყოველთვის გახსნილი იყო, არის და მზად არის ყველა იმ შეკითხვას უპასუხოს, რომელიც აქტუალური  იქნება თქვენთვის და საზოგადოებისთვის… არანაირი დაპირისპირებული ფრთები არ არსებობს ჩვენს პარტიაში . კონკრეტულ საკითხებზე იყო აზრთა სხვადასხვაობა, რაც მე მგონია, რომ  ნორმალურ პროცესია, ჩვენ გამოვედით იმ მდგომაროებიდან, როდესაც ერთი ადამიანი მართავადა ყველაფერს, ერთ ადამიანზე იყო მორგებული მთელი სახელმწიფო ინსტიტუტები... ამაზე დიდი ხანია მიდიოდა საუბარი და არაერთხელ ყოფილა შეთავაზება პრემიერის მხრიდან ბატონი ბიძინას პარტიაში დაბრუნებაზე, თუმცა ვერ ხდებოდა მისი დათანხმება. ბოლოს, როდესაც შეხვედრა გაიმართა, ჩვენი მხრიდან იყო მოთხოვნა, რომ ის დაბრუნებულიყო პარტიაში და მან მიიღო ეს გადაწყვეტილება და მე ნამდვილად მიხარია, რომ პარტიის თავმჯდომარე იქნება ბატონი ბიძინა ივანიშვილი... პარტიაში არანაირი პრობლემები არ არსებობს, კიდევ ერთხელ ვიმეორებ. თუ თქვენ პრობლემებს ეძახით იმას, რომ კონკრეტულ საკითხებზე აზრთა სხვადასხვაობა არსებობს, მე ამას პრობლემებს ვერ დავარქმევ. ეს არის დემოკრატიული პროცესის ნაწილი… პოლიტსაბჭოში ცვლილებები იქნება. ამასთან დაკავშირებით უახლოეს მომავალში ეს ცნობილი იქნება ყველასთვის. აქაც რაღაც გასაოცარი არაფერი არ არის. მუდმივი არაფერია. პოლიტიკაც ცოცხალი ორგანიზმია და ჩვეულებრივად დინამიურად ვითარდება და შესაბამისად ცვლილებები, რომელიც ხდება, ეს ნორმალური პროცესებია. უახლოეს დღეებში ცნობილი იქნება პოლიტსაბჭოს შემადგენლობა, ამის შემდეგ ყრილობის თარიღიც გამოცხადდება და გაიგებს საზოგადოება, როდესაც მოხდება პარტიის თავმჯდომარის არჩევა... მინისტრთა კაბინეტის რაიმე ცვლილებებზე გუნდში მსჯელობა არ ყოფილა... რაც შეეხება ჩვენს ინიციატივას, ძალიან კარგი გამოხმაურება მოყვა მოსახლეობის მხრიდან. უკვე კონკრეტულ რაიონებში, კონკრეტულ უბნებში არის შესაძლებელი ავტოფარეხების დანგრევა და იმ კონკრეტულ ადგილებზე მწვანე სივრცეების და სპორტული მოედნების მოწყობა. მე მინდა, მადლობა გადავუხადო თბილისის მოსახლეობას, მაგრამ მნიშვნელოვანია, რომ ეს სამუშაოები უფრო მასშტაბური გავხადოთ… მე მჯერა მოქალაქეობრივი შეგნების და იმ არსებული მდგომარეობის გამოსწორებაში მოქალაქეების ჩართულობის, რომ ჩვენ შევძლოთ არსებული ეკოლოგიური მდგომარეობის გამოსწორება... რა თქმა უნდა, სერიოზული პრობლემა არის ტრანსპორტი, სერიოზული პრობლემაა საზოგადოებროვი ტრანსპორტი, გამონაბოლქვი. მხედველობაში მაქვს ყვითელი ავტობუსები და შემთხვევით არ არის ის, რაც ჩვენ დავაანონსეთ და გვინდა, რომ სრულად ჩავანაცვლოთ არსებული ყვითელი ავტობუსების პარკი და შემოვიყვანოთ თანამედროვე, ეკოლოგიურად სუფთა, ევროპული ტიპის ავტობუსები. მშენებლობები, რომლებიც ასევე სერიოზულ პრობლემას წარმოადგენს. ის არსებული სკვერები, რომლებიც სარეაბილიტაციოა, ახალი საქალაქო პარკები, რომლებიც ცუდ მდგომარეობაშია და მისახედია. ამას, რა თქმა უნდა, ჩვენ ვიღებთ პასუხისმგებლობას და ყველაფერს გავაკეთებთ... მგონია, რომ ერთიანი ძალისხმევით ჩვენ შევძლებთ ამ პრობლემებისა და ამ გამოწვევების დაძლევას... მე მინდა ყველა დავაწყნარო და ვუთხრა მათ, რომ ჩვენ არავის არ ვერჩით და არანაირ მშენებლობებს არ ვაჩერებთ. ეს გადაწყვეტილება მიღებულია იმისთვის, რომ ლისის ტბის მიმდებარე ტერიტორია სწორად განვითარდეს და არ მოხდეს ქაოტური განაშენიანება. ამას 3-4 თვე დასჭირდება. ჩვენ დავდებთ იმ კონკრეტული ტერიტორიების სწორ განაშენიანების გეგმას, რომ მათ შეძლონ სწორად განვითარება და მერწმუნეთ, რომ თუ დღეს კონკრეტულად მათი ტერიტორიების ფასი არის, სიტყვაზე ვამბობ, 100 დოლარი, ამ გადაწყვეტილების შემდეგ ფასი გაორმაგდება და გასამმაგდება და მოხდება ამ ტერიტორიის სწორად განვითარება. ჩვენ გვაქვს უამრავი მაგალითი იმისა, თუ როგორ არ უნდა განვითარდეს მშენებლობები და საუკეთესო მაგალითი ამისი არის სპორტის სასახლის მიმდებარე ტერიტორია, რომელიც არის სრული კატასტროფა. შესაბამისად, ასეთი მშენებლობები რომ არ მივიღოთ ქალაქში, თავისი რეკრეაციული სივრცეებით, რეკრეაციული ზონებით ლისის ტბის მიმდებარე ტერიტორია არის ერთ-ერთი საუკეთესო ჩვენი ქალაქისთვის და მნიშვნელოვანია მისი სწორად განვითარება“. 

ვანისა და ხონის მოსახლეობამ წინასწარი მონაცემებით, მაჟორიტარ დეპუტატად გივი ჭიჭინაძე აირჩია

ცესკოს წინასწარი მონაცემებით, შუალედურ არჩევნებში „ქართული ოცნების“ კანდიდატმა გივი ჭიჭინაძემ 57.86%, ხოლო „ევროპული საქართველოს“ კანდიდატმა გიგი უგულავამ - 38.38% მიიღო.

ქართული ოცნების კანდიდატმა გივი ჭიჭინაძემ მადლობა გადაუხადა ამომრჩევლებს მხარდაჭერისთვის და განაცხადა, რომ დეპუტატობა დიდი პასუხისმგებლობაა. თავის მხრივ გიგი უგულავამ განაცხადა, რომ გივი ჭიჭინაძეს გასაქანს არ მისცემს და აიძულებს რეალურად იზრუნოს ხონელებსა და ვანელებზე. მან ქართული ოცნების მიერ ადმინისტრაციული რესურსის გამოყენებას გაუსვა ხაზი.
დეპუტატის მანდატისთვის  6 კანდიდატი იბრძოდა. ვანისა და ხონის 54-ე მაჟორიტარულ ოლქში შუალედური არჩევნები დაინიშნა მას შემდეგ, რაც რაიონის მაჟორიტარმა დეპუტატმა პარლამენტიდან  სუს-ის სამსახურში გადაინაცვლა, უფროსის მოადგილის თანამდებობაზე. საარჩევნო უბნები 20 საათზე დაიხურა და დაიწყო ხმების გადათვლა.
საარჩევნო ადმინისტრაცია საინფორმაციო ბრიფინგებით ახდენდა საზოგადოების ინფორმირებას. საარჩევნო ადმინისტრაციის ინფორმაციით, 54-ე მაჟორიტარულ ოლქში არჩევნების პროცესმა ჩაიარა მშვიდ და თავისუფალ გარემოში, სერიოზული დარღვევების გარეშე. საბოლოო აქტივობამ შეადგინა 57,9%, რაც, როგორც ცესკოში განმარტავენ, შუალედური არჩევნებისთვის არ არის დაბალი მაჩვენებელი. სულ დაიწერა 5 საჩივარი, ძირითადად პროცედურულ დარღვევებზე და საარჩევნო ადმინისტრაციაში აცხადებენ, რომ ამ დარღვევებს არ შეუძლია არჩევნების შედეგებზე გავლენის მოხდენა.

ანა მიქელაძე: „ - საერთო ჯამში, სულ დარეგისტრირდა 5 საჩივარი. ყველა საჩივარი შეეხება პროცედურული ხასიათის მცირე ხარვეზებს. მაგალითისათვის, 2 საჩივარი დაიწერა ერთი და იგივე საკითხზე, ხონის №3 საარჩევნო უბანთან დაკავშირებით. კერძოდ, საარჩევნო უბანზე დაბრუნებული გადასატანი საარჩევნო ყუთის ჭრილი იყო დაულუქავ მდგომარეობაში. მოთხოვნილი არის გადასატანი ყუთის ბათილობა. ასევე, ერთი საჩივარი დაწერილია ვანის №20 საარჩევნო უბანთან დაკავშირებით. კერძოდ, ამომრჩეველთა ხელმოწერების რაოდენობა 1-ით ნაკლებია გაცემულ ბიულეტენებზე. აღნიშნულის თაობაზე, კომისიის რეგისტრატორი წევრის ახსნა-განმარტებით დასტურდება, რომ მას გამორჩა 1 ამომრჩეველის ხელმოწერა ამომრჩეველთა სამაგიდო სიაში“.

ვანში 31-ვე საარჩევნო უბანი   20 საათზე დაიხურა. დღის მანძილზე ვანის 53-ე საოლქო საარჩევნო კომისიაში 3 საჩივარი დაფიქსირდა და სამივე მათგანი საოლქო საარჩევნო კომისიის თავმჯდომარის განმარტებით, პროცედურული ხასიათისაა. ვანში არჩევნებში მონაწილეობა 14 109 ამომრჩეველმა მიიღო, რაც ამომრჩველთა საერთო რაოდენობის 56,4%-ია.

ხონში მოქალაქეების აქტივობამ 59,49% შეადგინა. ხონში არჩევნები მშვიდ ვითარებაში წარიმართა. საოლქო საარჩევნო კომისიაში სულ 2 საჩივარი შევიდა. კომისიის თავმჯდომარის შეფასებით, ისინი პროცედურული ხასიათისაა და არჩევნების პროცესზე ზეგავლენას ვერ მოახდენს.

გიორგი გორდაძე: „ - ყველა უბანმა ჩაიარა მშვიდ ვითარებაში. მხოლოდ ეხლა გადადის საარჩევნო უბნები ხმის დათვლის რეჟიმში, მოხდება წილისყრები, აირჩევენ მთვლელებს და შესაბამისად, მოხდება ხმების დათვლა, რის შემდეგაც მოხდება ყველა საარჩევნო უბნის შემოსვლა საოლქო საარჩევნო კომისიაში. შესაბამისად, საოლქო საარჩევნო კომისია ჩაიბარებს ყველა ამ დოკუმენტაციას და ინვენტარს, შემდეგ, აი ამ დოკუმენტაციის, ანუ შემაჯამებელი ოქმების პარალელურად ატვირთვა მოხდება ცენტრალური საარჩევნო კომისიის ვებ-გვერდზე, ხოლო ამის შემდეგ გადავა ყველა ეს, ასე ვთქვათ, შემაჯამებელი ოქმი ძირითად საოლქო საარჩევნო კომისიაში... აქტივობა ნორმალურია. რაც შეეხება დარღვევებს, მცირე ტექნიკური ხარვეზები იყო და ჩვენთან ამ მცირე ტექნიკურ ხარვეზზე ორი ტექნიკური საჩივარი არის შემოსული.“ 

საარჩევნო უბნების დახურვის შემდეგ კომენტარები გაკეთდა  ქართული ოცნებისა და ევროპული საქართველოს მაჟორიტარი დეპუტატობის კანდიდატების საარჩევნო შტაბებში
არჩილ თალაკვაძემ განაცხადა, რომ პარტია ქართული ოცნების მაჟორიტარი დეპუტატობის კანდიდატმა გივი ჭიჭინაძემ არჩევნებში დამაჯერებლად გაიმარჯვა. ამ განცხადებას ევროპული საქართველოდან გიგა ბოკერია გამოეხმაურა, რომელმაც თალაკვაძის განცხადებას არარეალური უწოდა.

არჩილ თალაკვაძე: „ - ვანსა და ხონში კენჭისყრის პროცესი მშვიდ, თავისუფალ გარემოში ჩატარდა. ჩვენი მონაცემებით, ჩვენმა კანდიდატმა ბატონმა გივი ჭიჭინაძემ დამაჯერებლად გაიმარჯვა. მისი შედეგი მნიშვნელოვნად აღემატება 50%-ს. მე მინდა მადლობა გადავუხადო ყველა ჩვენს მხარდამჭერს, ასევე მთელს საზოგადოებას. ველოდებით უკვე ხმების დათვლის ოფიციალურ შედეგებს.“
გიგა ბოკერია: „ - რაც შეეხება ბ-ნ თალაკვაძეს, ან ძალიან ღელავს და ნერვიულობს და თავს იმხნევებს, ან დავალებას აძლევს ეხლა კომისიებს. საიდან უნდა იცოდეს ახლა პროცენტები, როცა უბნები დაიხურა სულ რამოდენიმე წუთის წინ. ჩვენ გვაქვს სრული საფუძველი წარმატების, მაგრამ ჩვენ დაველოდებით დათვლას ხმების, დავიცავთ ხმებს და კიდევ ერთხელ მადლობას ვეტყვით ყველას, ვინც სამოქალაქო ვალი მოიხადა და მოვიდა ამ არჩევნებზე“. 

„კურიერის“ ხაზგასმით, „დაახლოებით 9-ის წუთებზე,  როცა ყველა საარჩევნო უბანი დაიხურა, საპარლამენტო უმრავლესობის ლიდერმა არჩილ თალაკავძემ გამართა  ბრიფინგი, სადაც თქვა, რომ  მათმა კანდიდატმა მოიგო დამაჯერებლად და მისი შედეგი აღემატება 50%-ს. შესაბამასად მმართველი გუნდი უკვე აღნიშნავს გამარჯვებას.“
მაჟორიტარობის კანდიდატობის მთავარმა კონკურენტებმა და მათმა მხარდამჭერებმა არჩევნების დღის განმავლობაში განცხადებები გააკეთეს
მაჟორიტარი დეპუტატობის კანდიდატებიდან ერთ-ერთმა პირველმა საკუთარი არჩევანი ევროპული საქართველოს წარმომადგენელმა გააკეთა. გიგი უგულავამ ხმა ხონში №3 საარჩევნო უბანზე მისცა და წინასაარჩევნო პროცესიც შეაფასა. ვანში იმყოფება ქართული ოცნების მაჟორიტარობის კანდიდატი გივი ჭიჭინაძეც. 

გიგი უგულავა: „ - ქართული ოცნება დამარცხდება დღეს აქ. იმის გამო, რომ მან მოატყუა პენსიონერებს, მან მოატყუა სოციალურად დაუცველებს, მან მოატყუა სოფლის მოსახლეობას, მან უპატრონოდ დატოვა რეგიონები და განსაკუთრებით იმერეთი და ამ თვალსაზრისით ყველაზე მძიმე მდგომაერეობა სწორედ ვანსა და ხონშია. ამიტომ, დღევანდელი წითელი ბარათი იქნება შეხსენება, რომ ნებისმიერი ხელისუფლება, რომელიც მოდის დაპირებებით, ვალდებულია შეასრულოს დაპირებები, სხვა შემთხვევაში მას ხალხი გადაირჩევს.“ 

გივი ჭიჭინაძე: „ - ჩვენ არავის არ ვუჩვენებთ არანაირ ბარათებს და დარწმუნებული ვარ გამარჯვებაში ბარათების გარეშე და ყოველგვარი განცხადებების გარეშე. მშვიდად  და წყნარად მიდის, ყველა კანდიდატს ქონდა საშუალება, რომ თავისუფალ, მშვიდ გარემოში ჩაეტარებინა თავის წინასააარჩევნო კამპანია. ჩვენ გეგმები რაც გვქონდა, იმ გეგმების განხორციელებას გავაგრძელებთ, მე 3 წელია ვმუშაობ აქ, გუბერნატორი გახლდით და 21 წლამდე ყველა პროექტი გაწერილი გვაქვს.“ 
ხონში გიგი უგულავას საარჩევნო ბანერი დააზიანეს. საქმეზე გამოძიებაც კი დაიწყო. ამის შესახებ განცხადება გააკეთა გიგი უგულავამ.
გიგი უგულავა: „ - მათ ებრძოლონ პლაკატებს, მათ ებრძოლონ ბანერებს. ჩვენ ვებრძვით სიღარიბეს, ჩვენ ვებრძვით უმუშევრობას“.

არჩილ თალაკვაძე: „​იმედი მაქვს, რომ მალე იპოვიან იმ ადამიანებს, ვინც ეს გააკეთეს. ეს საერთო ჯამში, ვერანაირ გავლენას ვერ მოახდენს არჩევნების შედეგებზე“. 

კომენტარები გააკეთეს უმრავლესობისა და უმცირესობის წარმომადგენლებმაც. ოპოზიცია მმარტელ გუნდს ზეწოლასა და ადმინისტრაციული რესურსის გამოყენებაში ადანაშაულებს.
მამუკა მდინარაძე: „ - რაც შეეხება ჩვენს კანდიდატს, ის დამაჯერებლად იმარჯვებს ამ დროისათვის ჩვენი მონაცემებით. ეხლა ბოლომდეა მისაყვანი ეს ამბავი“.

გიორგი კახიანი: „ - ხონში საარჩევნო პროცესი საკმაოდ მშვიდ გარემოში მიმდინარეობს, მთელი დღე აქ ვიმყოფებით და რაიმე არსებითი ხასიათის დარღვევები არ დაფიქსირებულა არცერთ უბანზე. ჩვენ საკმაოდ იმედიანად ვართ განწყობილი. ამ ეტაპზე ის მონაცემები, რაც ჩვენ გვაქვს, გივი ჭიჭინაძე საკმაოდ დიდი უპირატესობით ლიდერობს, თუმცა არჩევნები მალე დასრულდება და ოფიციალური შედგებიც მალე გვეცოდინება.“
სერგი კაპანაძე: „ - დღევანდელ დღეს რაც შეეხება, საარჩევნო დღეს, ყოველ შემთხვევაში იმ უბანზე, რომელზეც მე ვარ, საკმაოდ მშვიდ ვითარებაში ჩაიარა და რაიმე ექსესი არ ყოფილა.“
ხათუნა გოგორიშვილი: „ - ყველა გამგეობის თანამშრომელი, სოფლის მაჟორიტარი, ყველას ვერ ვიცნობ, სხვადასხვა თანამდებობის პირები შემოსასვლელში პირდაპირ ეუბნებიან ვის უნდა მისცენ ხმა და როგორ უნდა მოიქცნენ. ეს რაც ხდება გარეთ, მაგრამ რაც შეეხება შიგნით, როდესაც მოხდა საოლქო კომისიისთვის ინფორმაციის გადაცემის პროცედურა, აღმოჩნდა, რომ ხელმოწერების რაოდენობა ნაკლებია, ვიდრე ყუთში ბიულეტენები. ძალიან უცნაურია ახნა-განმარტების დაწერა და ჯერ ვერ მოიფიქრეს, როგორ უნდა ახსნან. ჩვენ რა თქმა უნდა“ შესაბამისი საჩივრით დავაფიქსირებთ ამ დარღვევას“. 

ელენე ხოშტარია: „ - აბსოლუტუად ცხადია, რომ ხალხი არის განწყობილი ოპოზიციურად ხელისუფლების მხრიდან, ხელისუფლება ცდილობს ადმინისტრაციული რესურსით, მთლიანად ჩართულია მთელი გამგეობა არჩევნების პროცესში. აქ იყო ძალადობის მცდელობების, მაგალითად გინება მათი წარმომადგენლების მხრიდან, მაგრამ ეს ვერანაირად ვერ შეცვლის ხალხის განწყობას, თუ ყველა მოვა არჩევნებზე და დააფიქსირებს თავის პოზიციას. ძალადობრივ ინციდენტთან დაკავშირებით, რა თქმა უნდა საჩივარი დავწერეთ და რა თქმა უნდა ჩვენ გვაქვს სრული მობილიზება, რომ არ მოხდეს არაფერი, რომ აბსოლუტურად მშვიდობიანად ჩატარდეს. არ მივცემთ საშუალებას ოცნებას, რომ აქ დაპირისპირება მოხდეს, არც ადგილობრივებს შორის.“
მამუკა ტუსკაძე: „ - მშვიდ გარემოში მიმდინარეობს და ამავდროულად, ტოტალური გაყალბებით მიმდინარეობს. 8 საათის შეემდეგ, ჩვენ ამაზე უკვე დათვლების დროს და საოლქო და საუბნო ცენტრალურ საარჩევნო კომისიაში საჩივრებსაც დავაფიქსირებთ ამ ყველაფერზე.“
ვანსა და ხონში საარჩევნო პროცესს 700-ზე მეტი ადგილობრივი დამკვირვებელი აკვირდებოდა
ადგილზე იმყოფებოდნენ საერთაშორისო დამკვირვებლები. ახალგაზრდა იურისტთა ასოციაციამ გაავრცელა განცხადება, სადაც  არჩევნებზე მომხდარი დარღვევებია ასახული. სულხან სალაძე ამბობს, რომ გადასატანი ყუთი არჩევნებზე დაშვებულზე მეტ ამომრჩეველს დასჭირდა. სალაძის განცხადებაზე განმარტება ცესკო-შიც გაკეთდა. 

სულხან სალაძე: „ - შეიძლება, ამ ფორმით და ამ მოცემულობით საგამონაკლისო წესით ამომრჩეველთა რაოდენობის ზრდა, ვინც გადასატანი ყუთით უნდა მისცეს ხმა უკავშირდებოდეს უკვე ამომრჩეველთა ხმების მობილიზებას, ვინაიდან, ეს რომ იყოს მხოლოდ ერთ ან ორ უბანზე შეიძლება ვილაპარაკოთ საგამოპნაკისო შემთხვევებზე, მაგრამ როცა 31 უბნიდან საუბარია 25 უბანზე, ბუნებრივია ეს უკვე ვეღარ იქნება საგამონაკლისო შემთხვევა“.

კახაბერ მჟავანაძე: „ - 14 109 ამომრჩეველი მოვიდა ვანის ოლქში, ეს არის 56,4% საერთო რაოდენობის ამომრჩეველთა. იქიდან გამომდინარე, რომ სულ 3 საჩივარია უბნებზე დაწერილი დღის განმავლობაში, საერთო ჯამში მშვიდ, წყნარ ვითარებაში ჩაიარა არჩევნებმა.

ანა მიქელაძე: „ - იმ შემთხვევაში, თუ გადასატანი ყუთის ამომრჩეველთა რაოდენობა აღემატება 3%-ს ამომრჩეველთა გადასატანი ყუთის სიაში შეყვანის მიზანშეწონილობის შესახებ გადაწყვეტილებას იღებს შესაბამისი საოლქო საარჩევნო კომისია, სხდომაზე დამსწრეთა 2/3-ით. 3%-ზე მეტი არის დაფიქსირებული, თუმცა ამაზე არის საუბარი, რომ კანონმდებლობის თანახმად, საოლქო საარჩევნო კომისიას გააჩნია უფლებამოსილება, იმ შემთხვევაში, თუ კი მსგავსი მოთხოვნა არსებობს და განიხილავს ამ მოთხოვნებს, მიიღოს შესაბამისი გადაწყვეტილება და ეს ადამიანები შეიყვანოს გადასატანი ყუთის სიაში...  გადასატანი ყუთის სიაში არსებული ამომრჩეველი ხმას აძლევს მხოლოდ გადასატანი ყუთის მეშვეობით და ის საარჩევნო უბანზე მისვლის შემთხვევაში ხმას ვეღარ მისცემს. თითოეული ამომრჩეველი ხმას აძლევს მხოლოდ ერთხელ. აღსანიშნავია, რომ გადასატანი ყუთით ხმის მიცემის პროცესზე დაკვირვების შესაძლებლობა აქვს საარჩევნო უბანზე ყოფნის უფლების მქონე ნებისმიერ დამკვირვებელს“.

არჩილ თალაკვაძე: ჩვენმა კანდიდატმა, ბატონმა გივი ჭიჭინაძემ დამაჯერებლად გაიმარჯვა  („იმედი“)
არჩილ თალაკვაძემ „ქრონიკის“ 20 საათის გამოშვებაში ისაუბრა. არჩილ თალაკვაძე: „ - ვანსა და ხონში ხმის მიცემის პროცესი მშვიდ, თავისუფალ გარემოში წარიმართა. ჩვენი მონაცემებით, ჩვენმა კანდიდატმა ბატონმა გივი ჭიჭინაძემ დამაჯერებლად გაიმარჯვა და მისი შედეგი მნიშვნელოვნად აღემატება 50%-ს. მე მინდა, მადლობა გადავუხადო ყველა ჩვენს მხარდამჭერს, მთელს საზოგადოებას, დამკვირვებლებს და ჟურნალისტებს, რომლებმაც მთელი დღე ეს პროცესი ძალიან სრულყოფილად გააშუქეს. ველოდებით ხმების დათვლის ოფიციალურ შედეგებს… რაც შეეხება ადმინისტრაციული რესურსის გამოყენებას, ჩვენს შტაბებს ადგილებზე აქვთ პრეტენზიები პირიქით ევროპულ საქართველოსთან. რამდენადაც მე ვიცი, არსებობს ფაქტობრივი მასალაც ადმინისტრაციული რესურსის გამოყენებაზე, კერძოდ იცით, რომ პარლამენტის წევრები ევროპული საქართველოდან მონაწილეობდნენ ამ პროცესში. მე აღარ ჩავალ დეტალებში. რაც შეეხება ევროპული საქართველოს ცნობებს ხარვეზებთან დაკავშირებით, რა თქმა უნდა, ეს იქნება დეტალურად შესწავლილი, მაგრამ მე მინდა გითხრათ, რომ ის ხარვეზები, რომლებზეც თვითონ მიუთითებენ, ვერანაირ შედეგს, ვერანაირ გავლენას არჩევნების შედეგებზე არსებით გავლენას ვერ მოახდენდა, ბუნებრივია... სრული პასუხისმგებლობით უნდა გითხრათ, რომ ჩვენი მხრიდან წინასაარჩევნო კამპანიაც და დღევანდელი დღეც კანონმდებლობის დაცვით ჩატარდა. არსებით ხარვეზებს ადგილი არ ჰქონია… ჩვენ არ ველოდებით მეორე ტურს.“
გიგა ბოკერია: ქვეყანაშიც და ოცნებაშიც კრიზისია („იმედი“)

გიგა ბოკერიამ „ქრონიკის“ 20 საათის გამოშვებაში ისაუბრა. 

გიგა ბოკერია: „ - ჩვენ ყველა საფუძველი გვაქვს წარმატებისთვის, მაგრამ განსხვავებით ჩვენი მმართველი ძალისგან, რომლის მხრიდან განსაკუთრებით არაკორექტულია,  პროცენტებზე ლაპარაკი, როცა უბნები დაიხურა სულ რამდენიმე წუთის წინ, ჩვენ ახლა დაველოდებით არჩევნების შედეგებს, დავიცავთ იმ ხმებს იმ მოქალაქეების, ვინც მოვიდა და მისცა ხმა და უკვე მერე შეგვიძლია ვილაპარაკოთ საბოლოო შედეგებზე... არსებობს არჩევნების ფარულობაც და სწორედ ამას უნდა ვცეთ პატივი. როდესაც მთავრობაში ხარ, განსაკუთრებით. მესმის, რომ სანერვიულოდ აქვთ საქმე ბატონ თალაკვაძეს და მთლიანად ქართულ ოცნებას და ივანიშვილის გუნდს საქმე ზოგადად... ზოგადად როგორ არ აქვთ სანერვიულო, კრიზისი აქვთ. ქვეყანაშიც კრიზისია და ოცნებაშიც კრიზისია, ვნახეთ ცოტა ხნის წინ დიადი დაბრუნება ბატონი ივანიშვილის, რომელმაც ერთხელ გამოგვიცხადა, რომ  მე თუ დავბრუნდები, ე.ი ძალიან ცუდად არის საქმეო… მინდა გამოვეხმაურო კიდევ ერთ განცხადებას, სანამ არსებით საქმეს დავუბრუნდები. აქ რაღაც მომესმა თუ ბატონი თალაკვაძე საუბრობდა, რომ ადმინისტრაციულ რესურსს იყენებდა ოპოზიციაო, ევროპული საქართველოო?... ძალიან ვწუხვარ და ესეც ტიპური სურათია ივანიშვილის გუნდისთვის. ღრმა უცოდინრობა და პოლიტიკური უტიფრობა. დეპუტატები არიან პოლიტიკური თანამდებობის პირები. მათ, გინდ ოცნების წარმომადგენლები იყვნენ, გინდ ევროპული საქართველოს, გინდა რომელიმე სხვა პარტიის, სრული უფლება აქვთ და ეს მათი საქმეა პოლიტიკურ კამპანიაში მონაწილეობა. პრობლემა არის, როდესაც სხვა მხარის გუბერნატორი, არა ამ მხარის  და მისი ბიუროკრატები, მისი აპარატის წევრები ჩამოდიან და იმის მაგივრად, რომ საკუთარ საქმეს აკეთებდნენ ანუ ემსახურებოდნენ საკუთარ მხარეში, სამცხე-ჯავახეთში მაგალითად, მოქალაქეებს და იმ საქმით იყვნენ დაკავებულნი, რისთვისაც ისინი დანიშნეს თანამდებობაზე, აქ მონაწილეობენ საარჩევნო კამპანიაში... დეპუტატები არიან პოლიტიკოსები და ბატონ თალაკვაძესაც აქვს უფლება კამპანიაში მონაწილეობის და მეც და ეს არ არის დარღვევა... ჩვენ ვიმუშავებთ ყოველდღე, ევროპული საქართველოს დეკლარირებული გზა ეს არის, რომ რაც შეიძლება მეტი მოქალაქე მოვიდეს არჩევნებზე იმისთვის, რომ წერტილი დავუსვათ ამ მავნებლური და უმაქნისი პოლიტიკური გუნდის მმართველობას არჩევნების გზით... ჩვენი პოზიცია ყოველთვის იყო შემდეგი: მძიმე დარღვევების მიუხედავად ჩვენი ამოცანა იყო, რომ საქართველოში პროცესები იყოს დემოკრატიულ ჩარჩოში ანუ არჩევნებში, ამიტომ არჩევნების შედეგების უარყოფა და არალეგიტიმურად ხელისუფლების გამოცხადება ჩვენ არასოდეს არ გვიცდია მიუხედავად უმძიმესი დარღვევებისა, მაგალითად, 2011 წელს. ეს არ შედის ქვეყნის ინტერესებში… ვიმეორებ, ვითვლით ხმებს და ვართ მადლობელი ყველა იმ მოქალაქის, რომელმაც გამოიჩინა აქტივობა და ჩვენ გვაქვს საფუძველი წარმატების რწმენისა, ოღონდ განსხვავებით ქართული ოცნებისაგან მაშინ, როცა დათვლა მიმდინარეობს წინასწარ, არ ვიქცევით რაღაც პოლიტიკური სიბრიყვის მაგალითად, რომ პროცენტებზე ვისაუბროთ წინასწარ… რაც უფრო მაღალი იქნება მოქალაქეების აქტივობა, მით უფრო მცირე შანსი ექნება ხელისუფლებას, რომ ყველა ამ მანიპულაციის მიუხედავად, ყველა ამ სამარცხვინო მანიპულაციის მიუხედავად შეინარჩუნოს ძალაუფლება და ეს  დასჭირდება ჩვენს ქვეყანას.”
ოპოზიციამ გაერთიანებასთან დაკავშირებით მოლაპარაკებები დაიწყო („შაბათის კურიერი“)

რუსთავი-2-ის ინფორმაციით, მიხეილ სააკაშვილთან  ამსტერდამში რამდენიმე პოლიტიკური პარტიის თავმჯდომარე ჩავიდა. ჰოლანდიაში ნაციონალური მოძრაობის ლიდერთან მოლაპარაკებების პირველი რაუნდი დაიწყო. ოპოზიციის წევრები ამბობენ, რომ მათ კონსულტაციები აქვთ სხვა პარტიებთანაც და კოალიციის საბოლოო ფორმირებამდე კიდევ რამდენიმე შეხვედრა იქნება. ახალ გაერთიანებას ეყოლება ერთიანი საპრეზიდენტო კანდიდატი.

კონსულტაციებზე გამოიკვეთა სამი ძირითადი პრინციპი. პირველი - სხვადასხვა ოპოზიციური ძალების წარმომადგენლები არ უნდა დაესხნენ თავს ერთმანეთს; მეორე -  კონსულტაციების წარმომადგენლები ღია არიან დიალოგისთვის -  ყველა მინუს ერთი და მესამე -   უნდა შეიქმნას ერთიანი ძალა საპრეზიდენტო არჩევნების გაყალბების წინააღმდეგ. 

ოპოზიციის მიზანია საქართველოში დასრულდეს ოლიგარქიული მმართველობა.  დისკუსიაზე მიხეილ სააკაშვილმა კიდევ ერთხელ აღნიშნა, რომ სამიზნე ერთი არის, მას აქვს კონკრეტული სახელი და გვარი  და ის არის საქართველოს არაფორმალურ მფლობელი. სააკაშვილმა თქვა, რომ საქართველოში უნდა დაიწყოს ცვლილებები და მისი აზრით, ცვლილებები სწორედ საპრეზიდენტო არჩევნებით უნდა დაიწყოს. 

მამუკა გამყრელიძე: „ - ჩამოვყალიბდით სამ ძირითად პრინციპზე, რომელიც ჯერჯერობით იკვეთება. ეს არის, უპირველეს ყოვლისა, ის, რომ საქართველოში ყველა - პოლიტიკური ორგანიზაციები, საზოგადოებრივი ორგანიზაციები, პერსონები თანხმდებიან იმაზე, რომ ჩვენ თავს არ დავესხმით ერთმანეთს, ყველა გავერთიანდებით, ყველა მინუს ერთი, რაც უკვე ნიშნავს ოლიგარქიული მმართველობის დამთავრებას საქართველოში და შევქმნით ერთიან ძალას, რომ შევეწინააღმდეგოთ უახლოესი არჩევნების გაყალბებას საქართველოში. ეს არის, ალბათ, დასაწყისი იმ დიდი ერთიანობისა, რომელმაც უნდა დაამთავროს ოლიგარქიული მმართველობა საქართველოში.“
მიხეილ სააკაშვილი: „- მე იმედი ამქვს რომ ერთიანობა ამა თუ იმ ფორმით შედგება.  უბრალოდ ამ ეტაპზე, გეთანხმებით, როგორც მინიმუმ, ერთმანეთზე თავდასხმა უნდა შეწყდეს. შეიძლება არ მოგვწონდეს ერთმანეთი და წარსულში რაღაც ანგარიშები გვქონდეს, შიელება რაღაც პიროვნული, ამას მნიშვნელობა არ აქვს.  საქართველოს არსებობა არის საფრთხის წინაშე, ოლიგარქიული ურჩხული ახრჩობს საქართველოს საზოგადოებას, თითოეულ ოჯახში აქვს თავისი მარწუხები შეყოფილი და ამ სიტუაციაში ერთმანეთთან პირადი ანგარიშსწორება აბსოლუტურად სუიციდიალურია. ჩვენ გვჭირდება, ერთი, მინიმუმ რომ არ ვესხმით და  არ ვუშვებთ გაყალბებას. რა სახის გაერთიანება შედგება ეს შემდგომი ეტაპია, იმიტომ, რომ  როგორც მინიმუმ უნდა ვხედავდეთ სამიზნეს და აქეთ-იქით არ ვხარჯავბდეთ ჩვენს ენერგიას და არ ვიყოთ აგრესიულები ვიღაც სხვის მიმართ. ჩვენი სამიზნე არის ერთი - ამ სამიზნეს, ამ ურჩხულს აქვს სახელი და გვარი, სამწუხაროდ, ის არის დღეს საქართველოს არაფორმალური მფლობელი და არა მმართველი. ის ცდილობს, რომ საქართველოს თითოეული მცხოვრები ბანკების მეშვეობით, სხვადასხვა ინსტრუმენტების მეშვეობით, აქციოს ყმებად, მონებად და დაამციროს, ქონება და ღირსება წაართვას. საქართველოს სჭირდება ჩვენი მხარდაჭერა. მიხარია თქვენი ნახვა, იმიტომ, რომ მე არაფერი ამბიცია არ მამოძრავებს, გარდა იმისა, რომ ჩვენ ყველას არ გვძინავს იქრამეები იმის გამო, რომ რაღაც საქართველოში, ყველფერი შეიცვალოს. ხალხი უნდ ადავიხსნათ ამ გაჭირვებიდან. გაჭირვება და უსამართლობა უნდა დასრუდეს და საქართველომ უნდა გაგრძელოს წინსვლა ყოველგვარი ექსცესების და ზედმეტი პრობლემების გარეშე.“
კონსულტაციები ამსტერდამში კვლავაც გაგრძელდება. 

ნატოს ლიდერმა კიდევ ერთხელ დაადასტურა, რომ ქვეყანა აუცილებლად გახდება გაერთიანების წევრი („კურიერი“)
"ნატოსთან ურთიერთობაში საქართველოს პროგრესი შესაბამისად აისახება," - განცხადება იენს სტოლტენბერგმა გააკეთა. როგორც ცნობილია, ივლისის დასაწყისში დაგეგმილი ნატოს სამიტის ფორმატი ჯერჯერობით შეთანხმებული არ არის, მაგრამ უკვე ცნობილია, რომ ალიანსის რამდენიმე ქვეყანა საქართველოსთვის მაპის მინიჭებასაც მოითხოვს. ბრიუსელში გამართულ მინისტერიალს პირველად დაესწრო შეერთებული შტატების ახალი სახელმწიფო მდივანი. მისი თქმით, აშშ რუსეთთან ურთიერთობებს არ გადახედავს, თუ რუსეთი საკუთარ ქმედებებს არ შეცვლის: "რუსეთი აშინებს ჩვენს მოკავშირეებს და პარტნიორებს სამხედრო გზით. ამის მაგალითია 2008 წელს საქართველოში შეჭრა, 2014 წელს კი - უკრაინაში."

იენს სტოლტენბერგი: „ - საქართველომ უნდა გააგრძელოს რეფორმების გატარება და მოახდინოს შეიარაღებული ძალების მოდერნიზება რომ ნატოს სტანდარტებს შეესაბამებოდეს. გააგრძელოს კანონის უზენაესობის გაძლიერება სასამართლოს დამოუკიდებლობა და კორუფციასთან ბრძოლა. ეს არის ნატოს წევრობის მოთხოვნა და დაეხმარება საქართველოს ალიანსში გაწევრიანებაში. საქატთველო გახდება ნატოს წევრი, როდესად დააკმაყოფილებს წევრობისთვის აუცილებელ მოთხოვნებს. საქართველოს აქვს ყველა პრაქტიკული ინსტრუმენტი, რომ ალიანსის წევრობისთვის მოემზადოს.  მაპი საქართველოს ნატოში გაწევრიანების პროცესის განუყოფელი ნაწილია დ აიმისთვის, რომ საქართველო გახდეს ალიანსის  სრულფასოვანი წევრი, საჭიროა რომ მაპის მინიჭების საკითხზე ნატოს მოკავშირებს შორის კონსესუსი არსებობდეს“.

მაიკ პომპეო: „ - რუსეთი ემუქრება ნატოს მოკავშირეებს და პარტნიორ ქვეყნებს, მათ შორის - სამხედრო ქმედებებით.  თუ გავიხენებთ 2008 წელს  საქართველოში ინტერვენციას და 2014 წელს უკრაინაშ სეჭრას, ასევე მიმაღტავს აგრესიულ კამპანიას და ძირს უთხრის დასავლეთის დემოკრატიულ ინსტიტუტებს. რუსეთსი დაუშვებელი ქმედებების პირობებში ნატოს კავშირი დღეს კიდევ უფრო მნიშვნელოვანია, ვიდრე ოდესმე ყოფილა.  ორგანიზაციის წევრები თანხმდებიან რომ დიდი ბრიტანეთის ტერიტორიაზე ქიმიური ნვთიერების გამოყენება იყო მშვიდობიანი ხალხის წინააღმდეგ გადადგმული უგუნური ნაბიჯი. აშშ არ დაუბრუნდება რუსეთთან ჩვეულებრივ ურთიერთობას, ვიდრე მოსკოვი საკუთარ ქმედებებს არ შეცვლის“.

ბრიუსელში საქართველოსა და ევროკავშირს შორის ადამიანის უფლებების საკითხზე დიალოგის მე-11 რაუნდთან დაკავშირებით ევროკავშირმა შემაჯამებელი განცხადება გაავრცელა

ევროკავშირი კიდევ ერთხელ გამოთქვამს შეშფოთებას ცხინვალში პატიმრობაში მყოფი საქართველოს მოქალაქის, არჩილ ტატუნაშვილის სიცოცხლის ხელყოფასთან გამო. ევროკავშირი მოუწოდებს საქართველოს, გაგრძელდეს ანტიდისკრიმინაციული კანონის ეფექტიანად განხორციელება და იმედს გამოთქვამს, რომ შინაგან საქმეთა სამინისტროში ახლადშექმნილი ადამიანის უფლებების დაცვის დეპარტამენტი გააძლიერებს სიძულვილით  ჩადენილი დანაშაულის წინააღმდეგ ეფექტური ზომების მიღებას. განცხადებაში მოხსენიებულია აფგან მუხთარლის საქმეც.

ცხინვალში ვლადიმერ პუტინს ელოდებიან

აგვისტოს ომის მე-10 წლისთავზე ოკუპირებულ სამხრეთ ოსეთში ვლადიმერ პუტინს ელოდებიან. განცხადება საოკუპაციო რეჟიმის ლიდერმა გაზეთ „იზვესტიისთვის“ მიცემულ ინტერვიუში გააკეთა. ანატოლი ბიბილოვის თქმით, დამოუკიდებლობის დღის აღიარების აღსანიშნავად ცხინვალში, რუსეთის პრეზიდენტთან ერთად, პრემიერი დიმიტრი მედვედევიც მიიწვია, რომელმაც 2008 წელს სამხრეთ ოსეთის სუვერენიტეტის აღიარების განკარგულებას მოაწერა ხელი. ცხინვალში რუსეთის თავდაცვის მინისტრსა და ოკუპირებული აფხაზეთის ლიდერსაც ელიან.

ინტერვიუს დროს ანატოლი ბიბილოვმა სამხრეთ ოსეთის დამოუკიდებელ სახელმწიფოთა თანამეგობრობის ორგანიზაციაში გაწევრიანების სურვილიც ილაპარაკა. ბიბილოვმა ქართველები ე.წ. საზღვარზე პროვოკაციების მოწყობაში დაადანაშაულა.

აბაზანის მარილს - იგივე მეფედრონს ნარკორეალიზატორები  მთელს თბილისში ყიდიან („შაბათის კურიერი“)

ნარკორეალიზატორები მომხმარებლებს ატყუებენ, რომ ეს ცნობილი კლუბური ნარკოტიკია, რეალურად კი სულ სხვა ნივთიერებას აძლევენ მომხმარებლებს. 22 წლის მამაკაცი კლინიკაში სასწრაფომ გადაიყვანა, მაგრამ მისი მდგომარეობა იმდენად მძიმე იყო, რომ რეანიმაციაში შეყვანამდე მიმღებში გარდაიცვალა. თბილისის ერთ-ერთი ღამის კლუბიდან ღუდუშაურის კლინიკაში 22 წლის ახალგაზრდა პარასკევ ღამით გადაიყვანეს. ახალაგზრდა მამაკაცი მიმღებშივე გარდაიცვალა. კიდევ ორის გადარჩენას ახლა მედიკოსები ცდილობენ. არსებობს ვარაუდი, რომ გარდაცვლილმა საბედისწერო დღეს ახალი თაობის ნარკოტიკი, აბაზანის მარილი, იგივე მეფედრონი მიიღო, რაც მისი სიკვდილის მიზეზი გახდა. ახალი თაობის ნარკოტიკი, რომელიც, სავარაუდოდ, ერთი ადამიანის სიკვდილის და რამდენიმე მამაკაცის მოწამვლის მიზეზი გახდა, ქართული ბაზრისთვის ახალია. „კურიერის“ ინფორმაციით, იგივე პრეპარატის მოხმარების გამო გასულ კვირას კლუბიდან გადაუდებელი მედიცინის ცენტრში ორი ადამიანი მოხვდა. ახალგაზრდები 3 დღის განმავლობაში მართვით სუნთქვაზე იმყოფებოდნენ. 

ზვიად გელბახიანი: „ - სამეგობროში გავრცელებული ვერსიაა, რომლის 100%-იანი მტკიცებულება არ გვაქვს. შეიძლება აბსოლუტურად სხვა ნარკოტიკული საშუალება იყოს. კიდევ ვიმეორებ, რომ მაშინ, როდესაც ე.წ კლუბური ნარკოტიკებზე ასეთი ნადირობა მიდის და ასეთი აკრძალული არის და 8-დან 20 წლამდე პატიმრობა ემუქრება, ეს ადამიანებიმ, რომ შეივსონ თავისი დღიური დოზა ცდილობენ, რომ ამტერნატიულ გზებს მიმართონ და ეს ალტერნატიული გზები შეიძლება იყოს მეფედრონი, რომელიც, როგორც ვიცი, ე.წ აბაზანის მარილია, რომელიც სახლშიც შეგიძლია დაამზადო და ეს ყველაფერი იწვევს იმას, რასაც ვღებულობთ.“
ახალი თაობის ნარკოტიკი მეფედრონი ძლიერი ფსიქოსტიმულატორია. ის იწვევს ჰალუცინაციებს, ფსიქიკის დარღვევას, მძიმე ფსიქოზს და სიკვდილს. აბაზანის მარილს ნარკორეალიზატორები სხვა ცნობილი კლუბური ნარკოტიკის სახელით ყიდიან, ზედოზირება კი უეცარი სიკვდილის მიზეზი ხდება.

დავით სუბელიანი ამბობს, რომ სახელმწიფო ადამიანების ინფორმირებას და რისკების პრევენციას ვერ ახდენს. 
დავით სუბელიანი: „ - ტიპიური არის ორგანიზმის გადახურება და მნიშვნელოვანია, რომ ეს ნივთიერება არ მივიღოთ და ნარკოტიკული საშუალებები საერთოდ არ მივიღონ ან არ მივიღოთ საშუალებები, რომლის შესახებ არ ვიცით, თუ რა არის. ჩნდება ახალი და ახალი ნივთიერებები, რომლის შესახებაც მომხმარებელს არ აქვს ინფორმაცია. ხშირად ეს ნივთიერებები იყიდება სხვა ნივთიერებების სახელით და ტყუვდება მომხმარებელი, ფიქრობს, რომ მოიხმარა ერთი ნივთიერება, სინამდვილეში საქმე შეიძლება გვქონდეს მომწამვლელ სხვა ნივთიერებასთან.... ერთის მხრივ, რეპრესიული მკაცრი ნარკოპოლიტიკის პირობებში რა თქმა უნდა შავი ბაზარი სრულიად უკონტროლოა და მომხმარებელი არ არის დაცული მსგავსი შემთხვევებისაგან, რომ დავუშვათ რაღაცა მომწამვლელი მომაკვდინებელი ნივთიერებები აღმოჩნდეს მომხმარებლის ხელთ, მეორეს მხრივ, სახელმწიფოს არ აქვს ინტერესი, რომ ზიანის შემცირების სერვისები იყოს დანერგილი. აი მსგავსი შემთხვევების თავის ასარიდებლად ძალიან მნიშვნელოვანია, რომ არსებობდეს ნარკოტიკული საშუალებების ტესტირების შესაძლებლობა მომხმარებლებისათვის.“
ნარკოლოგების ინფორმაციით, მეფედრონი დამოკიდებულებას იწვევს და კლინიკებში მიმართვიანობაც ყოველდღიურად იზრდება. პაციენტების უმეტესობა ახალგაზრდები არიან.

ხათუნა თოდაძე: „ - რისკი არის ძალიან მაღალი, რომ ადამიანები ვთქვათ როდესაც გართობის ატმოსფეროში გასინჯავს და თუ მოეწონა ეს ნარკოტიკული საშუალება, შემდეგ, შესაძლოა მან უკვე გააგრძელოს ყოველგვარი კლუბური ატმოსფეროს გარეშეც და იწვევა დამოკიდებულებას. იწვევს დამოკიდებულებას საკმაოდ მძიმეს. ამ დროს ძალიან მაღალი არის მოთხოვნილება ნარკოტიკის მიღების, ანუ ლტოლვა ნარკოტიკული საშუალებია მიმართ.“
არასრულწლოვანთა მკვლელობის  საქმის განხილვა გრძელდება
საქალაქო სასამართლოში, პროცესზე მხარეებმა ექსპერტიზის იმ დასკვნაზე იმსჯელეს, რომელსაც სახელმწიფო ბრალდება 4 თვის განმავლობაში ამზადებდა. დაცვის მხარე ირწმუნება, რომ მომზადებული დასკვნა ვერ პასუხობს მთავარ კითხვას - რამდენმა ადამიანმა გაიმეტა 2 მოზარდი სასიკვდილოდ?

მოწმეების დაკითხვა თბილისის საქალაქო სასამართლოში ორშაბათს, 15:00 საათზე განახლდება.

ტარიელ კაკაბაძე: „ - ექსპერტი პასუხს ვერ სცემს კითხვაზე - რამდენი დანა არის გამოყენებული დაჭრის პროცესში, ექსპერტი ვერ პასუხობს, რომელმა დანამ რომელი ჭრილობა მიაყენა, თუმცა ექსპერტი გამორიცხავს იმას, რომ იმ დანით, რომლის ფლობასაც ჩემი დაცვის ქვეშ ედავებიან, არის მომაკვდინებელი ჭრილობა მიყენებული“. 

ზაზა სარალიძე: „ - ეს განმარტება ჩემთვის იმას ნიშნავს, რომ სხვა იარაღებიც არსებობს საქმეში და აქედან გამომდინარე, თავის თავზე აიცილა ექსპერტმა სრული პასუხისმგებლობა რომ ზუსტად დაედგინა, რომელ ჭრილობაზე რომელი იარაღი იყო გამოყენებული“. 

იზო მაღლაკელიძე: „ - ჭრილობა შესაძლებელია იყოს მიყენებული ამ დანებით, რომლებიც წარმოდგენილია საქმეში ან მსგავსი პარამეტრის და თვისების მქონე სხვა ნივთით. ექსპერტი ამბობს, რომ არ გამორიცხავს და არც ადასტურებს, მხოლოდ ექსპერტიზის დასკვნა არ არის ის დოკუმენტი, რომელზეც უნდა დაემყაროს განაჩენი“.

ზვიად ფხაკაძე: „ - ორი ბრალდებულის მიერ გამოყენებული იქნა სწორედ ის ორი დანა, რომელთა გამოყენებითაც შესაძლებელია მიყენებული იყოს ის დაზიანებები, რა დაზიანებებიც გარდაცვლის ქონდა მიყენებული და ექსპერტი ვერ გეტყვის, რომ კონკრეტულად ამ დანით არის მიყენებული თუ მას რაიმე ინდივიდუალური და მკვეთრად გამოკვეთილი თვისება არ გააჩნია.“
თაკო გამრეკელაშვილის გადარჩენას მისი მცირეწლოვანი ბავშვები ცდილობდნენ („შაბათის კურიერი“)

ბარნოვის ქუჩაზე მოკლული თაკო გამრეკელაშვილის გადარჩენას, რომელიც სისხლისგან იცლებოდა, მცირეწლოვანი 3 და 6 წლის ბავშვები ცდილობდნენ. ამის შესახებ წერია ჩვენებაში, რომელიც"კურიერმა" მოიპოვა. ჩვენებიდან დგინდება, რომ ბრალდებული ვეფხია ბაქრაძე ტყუილს ამბობს, როდესაც ამტკიცებს, რომ სასტიკი მკვლელობის დროს ბავშვები ოთახში არ ყოფილან. თავად მცირეწლოვნები კი იხსენებენ, რომ მათ დანაშაული საკუთარი თვალით ნახეს. თუ გამოძიებამ დაადგინა, რომ მცირეწლოვნები ამ მძიმე დანაშაულის თვითმხილველები იყვნენ, მაშინ ბაქრაძეს უფრო მკაცრი სასჯელი ემუქრება. 

დის განსაკუთრებული სისასტიკით ჩადენილი მკვლელობის ამბავი თათია გამრეკელაშვილს პირველად 6 წლის დისშვილმა უთხრა. მცირეწლოვანი ბავშვი, 3 წლის ძმასთან ერთად, დეტალურად ყვებოდა, როგორ გამოჭრეს ყელი დედას და როგორ დატოვა დამნაშავემ შემთხვევის ადგილი. გარდაცვლილის დის მიერ გამოძიებისთვის მიცემული ჩვენებიდან, რომელიც "კურიერმა" მოიპოვა, ირკვევა, რომ მკვლელის გაქცევის შემდეგ ბავშვები დედის გადარჩენას ცდილობდნენ. მათ ტანსაცმელი სისხლით ჰქონდათ დასვრილი.

თათია გამრეკელაშვილის ჩვენება: „ - სახლში მისულს ჩემმა 5 წლის დისშვილმა მითხრა, რომ ჩემი და ვეფხია ბაქრაძემ მოკლა. ჩემს კითხვაზე, საიდან იცოდა ეს ამბავი, დისშვილმა მიპასუხა, რომ დედამისს ვეფხიამ დანით ჭრილობები მისი და ჩემი მეორე, 4 წლის დისშვილის თანდასწრებით მიაყენა. ბავშვებს სისხლიანი ტანსაცმელი მე გამოვუცვალე. ხსენებული ტანსაცმელი მაქვს მე და გადმოგცემთ მტკიცებულებების სახით... ის გამუდმებით აყენებდა ფიზიკურ შეურაცხყოფას დედაჩემს. მე არ ვუცემივარ, თუმცა გამუდმებით სიტყვიერ შეურაცხყოფას მაყენებდა. ხოლო, ჩემი და თამარი ერთხელ სცემა უმიზეზოდ. ამ ყველაფრის გამო, დედაჩემი მას 2013 წელს დაშორდა. ის ჩვენი სახლიდან წავიდა, თუმცა თავს მაინც არ ანებებდა. ციხიდან გამოსვლის შემდეგ, დედაჩემს მუდმივად შერიგებას სთხოვდა. როდესაც დედა უარს ეუბნებოდა, სისტემატიურად, ჩვენი მკვლელობით ემუქრებოდა. 2018 წლის 13 აპრილს დედამ გვითხრა, რომ ვეფხია ბაქრაძის მხრიდან ძალადობას ვეღარ უძლებდა. გვიამბო, რომ ყოფილი ქმარი ჩვენი მოკვლით ემუქრებოდა და გვთხოვა, რომ ფრთხილად ვყოფილიყავით. ამის გამო, დედა და ჩემი და პოლიციაში წავიდნენ", 

ნათელა გობაძის ჩვენება: „ - 2018 წლის 12 აპრილს ვისვენებდი. დამირეკა ვეფხიამ და მითხრა, რომ საქმე ჰქონდა და ჩავსულიყავი სადარბაზოსთან. როდესაც ვესაუბრებოდი, სახლში ჩემი შვილი და შვილიშვილების იყვნენ და გაიგეს. თამარმა ამიკრძალა მასთან შეხვედრა და გარეთ გასვლა. მეკითხებოდა, რატომ ხვდები უვარგის ადამიანსო?! შემდეგ, რამდენიმე წუთში ვეფხიამ ისევ დარეკა ჩემს ნომერზე. თამარმა უპასუხა და უთხრა, რომ თავი დაენებებინა ჩემთვის, რა დროსაც ვეფხიამ თამარს უთხრა, რომ ჩვენ ცოლ-ქმარი ვიყავით და ხელიც მოწერილი გვქონდა. მიუხედავად ამისა, თამარმა მას ჩემთან ურთიერთობა აუკრძალა, რაზეც ვეფხიამ თამარს მუქარის ტონით უთხრა, რომ მაშინ მე ჩემს გასაკეთებელს გავაკეთებო. თუმცა, არ დაუკონკრეტებია, რას გააკეთებდა... 13 აპრილს დილით, როდესაც სახლიდან გამოვედით, მე სახლის კარი ვერ დავკეტე, ვინაიდან გასაღების ადგილზე რაღაც იყო გაჭედილი და გასაღები ვერ მოვარგე. ამიტომ, მოვხურე სახლის კარი ისე, რომ ჩარჩოში ნაჭერი გავჭედე, კარის შიგნით კი, დავდე ზეთით სავსე ბოთლი ღია მდგომარეობაში, რათა მენახა სახლში ვინმე ხომ არ შეიპარა. როდესაც ეს ამბავი მოხდა და სახლთან მივედი, ჩემმა მეზობელმა მითხრა, რომ იმ დილით მამაკაცი ნახა, რომელიც ჩემი კარის წინ კიბეებზე იჯდა საეჭვოდ. ფაქტია, რომ საკეტი დაზიანებული იყო... თებერვალში ჩემთან მოვიდა მისი ავტომობილით და მითხრა, რომ სამსახურში წამიყვანდა. მანქანაში ისევ შერიგებაზე დამიწყო ლაპარაკი. როცა უარი ვუთხარი, წამიყვანა ვაშლიჯვარში, სადღაც მიკარგულ ადგილას. ჯერ მანქანაში მცემა, შემდეგ წამიყვანა კუმისში თავის ბინაში და იქ ჯაჭვით დამიბა ფეხები. მემუქრებოდა, უნდა მოგკლა და ციხეში წავიდეო. საბოლოოდ, კუმისში 15 მარტამდე ვიყავი ვეფხიასთან ერთად. მიკრძალავდა ტელეფონზე დარეკვას, მაიძულებდა მქონოდა სექსუალური ურთიერთობა. მთელი ამ დროის განმავლობაში შვილებმა იცოდნენ, რომ ვიმყოფებოდი გუდაურში სამუშაოდ. ისინი მოვატყუე, იმიტომ, რომ მან მაიძულა. საბოლოოდ, მე შევპირდი, რომ მასთან ვიცხოვრებდი და ამის გამო, კუმისიდან გამომიშვა. ვცდილობდი მასთან ურთიერთობის დრო გამეწელა და როგორმე საზღვარგარეთ წავსულიყავი. იგი დარწმუნებული იყო, რომ თითქოს მასთან მართლა ვაპირებდი ცხოვრებას. ამის გამო, 2018 წლის 30 მარტს, იუსტიციის სახლში მოვაწერე ვეფხიასთან ხელი. ვეუბნებოდი, რომ ნელ-ნელა ბავშვებს მივაჩვევდი, რომ ჩემი ქმარი იქნებოდა და მათ ვეფხიას მიმართ აგრესია აღარ ექნებოდათ. ამით დროს ვწელავდი... მუქარის შემდეგ, შვილებმა მომთხოვეს, რომ ვეფხია კანონის ძალით ჩამოგვეშორებინა, რომ მშვიდად ვყოფილიყავით. მე და თამარი ვაშლიჯვარში პოლიციის განყოფილებაში წავედით, სადაც განვაცხადე, რომ მსურდა შემაკავებელი ორდერის გაცემა ვეფხია ბაქრაძის მიმართ. სანამ პოლიციაში გამომკითხავდნენ, თამარი ბავშვების ბაღიდან გამოსატანად წავიდა. როდესაც თამარი პოლიციიდან გადიოდა, მთხოვა მისთვის ჩემი მობილური მეთხოვებინა, რადგან მასში ინტერნეტი იყო. მან კი მისი მობილური დამიტოვა. დაახლოებით 17:50 საათზე პოლიციიდან გამოვედი. გამოსვლისთანავე დავურეკე ჩემს შვილს თამარს, მითხრა, რომ წერეთელზე იყო და ბაღში ბავშვებთან მიდიოდა. მეც დავჯექი მიკროავტობუსში და სახლისკენ გავემგზავრე... როდესაც ბოლო გაჩერებაზე ფალიაშვილის ქუჩაზე ჩამოვედი, ისევ დავრეკე თამართან, რა დროსაც ტელეფონზე ვეფხიამ მიპასუხა. გავოცდი და ვკითხე, სად იყო ჩემი შვილი და რატომ მიპასუხა მან? ვეფხიამ კი მითხრა, რომ თაკო მიწაშია და ტელეფონი გამითიშა. მისმა სიტყვებმა შოკში ჩამაგდო... ერთ-ერთი მეზობელი მისულა და კარზე აკაკუნებდა. სახლში მყოფ მამაკაცს კარი არ გაუღია და უთქვამს - მშვიდობააო. მოგვიანებით კი, სახლში მყოფ პატარა შვილიშვილებს გაუღიათ კარი და მხოლოდ ამის შემდეგ აღმოუჩენიათ საპირფარეშოში ჩემი ყელგამოჭრილი შვილი. როდესაც უფროს შვილიშვილს გიგის ვკითხე, თუ რა მოხდა, მან ტირილით მითხრა, ვეფხიამ დედას დანა დაარტყაო და ფანჯრიდან გაიქცაო. ბავშვები არიან შოკში, ვინაიდან ყველაფერი დაუნახავთ... ვეფხია არსად მუშაობდა და არაფერს აკეთებდა ოჯახისთვის, რაც ჩვენს შორის კონფლიქტის მიზეზი იყო. მისი სურვილი იყო, რასაც ვიშოვიდი, მისთვის დამეხარჯა, მე კი თანხას ჩემს შვილებსაც ვაძლევდი. ეს ვეფხიას აღიზიანებდა. ამის გამო, ხშირად ვჩხუბობდით. როდესაც ჩემი შვილები წამოიზარდნენ, ხვდებოდნენ, რომ ვჩხუბობდით და ხელითაც მეხებოდა-ხოლმე. 2013 წელს თამარი გათხოვდა და 2 ვაჟი შეეძინა. ჩემი ქალიშვილის გათხოვების შემდეგ, ჩემი და ვეფხიას ურთიერთობა უფრო დაიძაბა, ვინაიდან მან იკადრა და თამარის სამკაულები მიითვისა, რაზედაც თამარმა პოლიციას განცხადებით მიმართა. გამოძიება დაიწყო. ეს ამბავი თამარის და ვეფხიას შორის ურთიერთობის კიდევ უფრო დაძაბვის საფუძველი გახდა".
თაკო გამრეკელაშვილის შვილებს სამართალდამცველები ამ დრომდე, მათი ფსიქოლოგიური მდგომარეობის გამო ვერ კითხავენ. საქმის არსებითი განხილვა კი, რამდენიმე კვირაში იწყება. სავარაუდოდ, სასტიკ მკვლელობაში ბრალდებულს ვერდიქტს ნაფიცმსაჯულები გამოუტანენ. 
კონტრაბანდული სიგარეტის მოცულობა ბაზარზე ოცჯერ გაიზარდა („შაბათის კურიერი“)

2016 წელს სამართალდამცველებმა 26 ათას კოლოფზე მეტი კონტრაბანდული თამბაქო ამოიღეს. 2017-ში კი ნახევარ მილიონზე მეტი. ოპოზიცია ამტკიცებს, რომ ხელისუფლება მფარველობს კონტრაბანდულ ბიზნესს, კერძოდ - სამეგრელოს რეგიონის გუბერნატორი, ის პარტიზანების ყოფილ მეთურთან ერთად ოკუპანტებთან გარიგებულია.

კონტრაბანდული სიგარეტი აფხაზური აქციზური მარკით, საკონტროლო შესყიდვის დროს „კურიერმა“ ზუგდიდის ცენტრში, ბაზრის მიმდებარე ტერიტორიაზე, იყიდა. ადგილობრივები  კონტრაბანდული პროდუქციით ვაჭრობაში დარღვევას ვერ ხედავენ. ზუგდიდში, თითქმის, ყველა სავაჭრო ობიექტში კონტრაბანდული პროდუქციის შეძენა უპრობლემოდაა შესაძლებელი.  ყიდიან ოკუპირებული ტერიტორიიდან გადმოტანილ არა მხოლოდ თამბაქოს, არამედ სხვა პროდუქციასაც. 
„კურიერმა“ ოკუპირებული აფხაზეთიდან კონტრაბანდის შემოტანის რამდენიმე გზას მიაკვლია. ოპოზიცია ამტკიცებს, რომ ამ მარშუტებს მაღალი თანამდებობის პირები მფარველობენ.

შედარებით მცირე რაოდენობის კონტრაბანდული საქონელი ბილიკებით შემოდის. კონტრაბანდისტებმა კარგად იციან, როდის არის ხელსაყრელი მდინარე ენგურის უპრობლემოდ გადალახვა, მერე კი ტყით უკანონო საქონლის საქართველოს კონტროლირებად ტერიტორიაზე შემოტანა. „კურიერმა“ იმ ერთ-ერთი ბლიკის გადაღება შეძლო, რომლითაც კონტრაბანდისტებს უკანონი საქონელი ოკუპირებული აფხაზეთიდან გადმოაქვთ.  ერთ-ერთი ბილიკი ჭუბურხინჯის შემოვლითი გზაა. კონტრაბანდული საქონლის გაცილებით  უფრო მსხვილი პარტიები  პირდაპირ ენგურის ხიდის გავლით, სრულიად უკონტროლოდ სატვირთო მანქანებით შემოდის. 

ანა წითლიძე: „ - ეს არის რუსების პოსტი, შემდეგ არის აფხაზების პოსტი, შემდეგ არის ისევ რუსების პოსტი და შემდეგ ისევ აფხაზების პოსტი.  ანუ 4 პოსტია... რანირად ხდება, როდესაც შეთანხმებულად ჯერ რუსული შაგუშაგოებიდან რუსული ოკუპანტები ატარებენ ამ კონტრაბანდას ამ ხიდზე და რანაირად ხდება, რომ ქართული შაგუშაგოები და ძალოვანი სტრუქტურები ვერ ამჩნევენ იმას, როგორ გადმოდიან ტრაილერები. ეს არის კონკრეტული ჯგუფი დათო შენგელიას ხელმძღვანელობით... შენგელია მარტო არ მოქმედებს, მას ჰყავს თავისი ე.წ. "კრიშა" ამ შემთხვევაში გუბერნატორი შონიას სახით“. 

ნაციონალური მოძრაობის სამეგრელოს ორგანიზაციის თავმჯდომარე, მურთაზ ზოდელავა, ამტკიცებს, რომ ეს კავშირი ჯერ კიდევ შევარდნაძის დროიდან არსებობს და ამ ორმა  პიროვნებამ კონტრაბანდული ქსელი სამეგრელოში წლების წინ ააწყვო.
მურთაზ ზოდელავა: „ - მათი მთავარი ამოცანა იყო კონტრაბანდული სქემების აწყობა აფხაზეთიდან და ამ სქემებში ცხადია, მონაწილეობდნენ აფხაზი სეპარატისტები და რუსი ოკუპანტები. კონტრაბანდა ციდან არ ვარდება, ის გადმოაქვთ აფხაზეთის ოკუპირებული ტერიტორიიდან და იქ რომ გამოიაროს ამ ტვირთმა, ამას სჭირდება აქტიური მონაწილეობა იქ არსებული ფაქტობრივი ძალების, რუსი ოკუპანტების და  აფხაზი სეპარატისტების კონკრეტული დაჯგუფებების. მათ აქვთ ერთმანეთში მჭიდრო კავშირი, ხდება ამ ბიზნესიდან თანხების გაყოფა და არიან პირაპირი მეწილეები და პარტნიორები ამ საქმეში“. 

გუბერნატორი შონია აცხადებს, რომ ოკუპირებული აფხაზეთიდან რუსეთში წარმოებული და უაქციზო პროდუქციის გადმოტანასა და გაყიდვაში პრობლემას ვერ ხედავს. 

ლევან შონია: „ - რომელი კონტრაბანდა?... რომელი აფხაზეთიდან? კონტრაბანდას რატომ ეძახით, აფხაზეთი ჩვენი არ არის, საქართველოსი?“
მურთაზ ზოდელავას მტკიცებით, გუბერნატორი და სუს-ის რაიონული ორგანიზაცია აკონტროლებს თხილის ბიზნესს, ფასებს რამდენად უნდა გაყიდოს ხალხმა თხილი გლეხს უსაფრთხოების სამსახურში უდგენენ.

მურთაზ ზოდელავა: „ - სამეგრელოში არის ყველაზე მძლავრი კლანი, ეს არის შონიას კლანი, რომელიც ივანიშვილმა დაასვა სამეგრელოს. სამეგრელოში არის ძალიან არაჯანსაღი მდგომარეობა, სამეგრელო ტოტალურად ჩაეფლო კორუფციაში და ეს მოხდა ივანიშვილის ხელდასმით. ივანიშვილი თავისი ინტერესების გამტარებელ კლანებს აძლევს საშუალებას, რომ გაძარცვონ სამეგრელოს მოსახლეობა. ივანიშვილი თავისი ინტერესების გამტარებელ ამ კლანებს აძლევს საშუალებას, რომ შეიჭრან ბიზნესის ამ თუ იმ სეგმენტში და მოახდინონ ამ ბიზნესის სეგმენტების ხელში აღება მთლიანად.  ისინი ხდებიან მონოპოლისტები, აშინებენ მეწარმეებს“.

ოპოზიცია ფიქრობს, რომ ცენტრალური ხელისუფლება გუბერნატორის კლანურ მმართველობაზე ინფორმირებულია, თუმცა თვალს ხუჭავს, რადგან არჩევნების დროს ის ქართული ოცნებისთვის რეგიონში ხმების მობილიზებას ახდენს. ამაში კი კონტრაბანდის ბიზნესში ჩართული "ტყის ძმების" ყოფილი მეთაური, დავით შენგელია ეხმარება. 

სამედიცინო ასოციაციების გაერთიანება სამედიცინო შეცდომებთან დაკავშირებულ გახმაურებულ შემთხვევებზე განცხადებას ავრცელებს

საუბარია იაშვილის ბავშვთა საავადმყოფოში ოპერაციის შედეგად დაშვებულ სავარაუდო სამედიცინო შეცდომასა  და ქუთაისის N3 სამშობიარო სახლის ექიმისთვის პატიმრობის შეფარდების საკითხზე.

სამედიცინო ასოციაციების გაერთიანება განცხადებაში აღნიშნავს, რომ "თუ ოპერაციის მსვლელობისას დაშვებული იქნა გარკვეული შეცდომა, უნდა მოხდეს მისი შესწავლა და შემუშავდეს მექანიზმები, რომელიც ამგვარი შემთხვევების შანსს მინიმუმამდე დაიყვანს. უნდა აღინიშნოს, რომ სამედიცინო შეცდომები მაღალგანვითარებული ჯანდაცვის მქონე ქვეყანების კლინიკებშიც ხდება."

სამედიცინო ასოციაციების გაერთიანება მიმართავს საზოგადოებას, რომ მსგავსი შემთხვევების შეფასებისას გამოიჩინონ მაქსიმალური სიფრთხილე, რათა ექიმებმა საზოგადოებრივი გაკიცხვის ან სისხლის სამართლებრივი პასუხისმგებლობის შიშის გამო, მძიმე საპროგნოზო შემთხვევებში, თავი არ აარიდონ სამედიცინო ჩარევას, რაც გაცილებით მძიმე შედეგების მომტანი იქნება.

ტანძიის მოსახლეობა RMG GOLD-ის წინააღმდეგ აქციების  გააქტიურებას აანონსებს

ტანძიის მცხოვრებლები სოფლის ტყეში ხეების გაკაფვასა და იქ RMG GOLD-ის მიერ ახალი კარიერის მოწყობას აპროტესტებენ.

ტანძიაში აქციის მონაწილეები და მათ მხარდასაჭერად ჩასული შალვა ნათელაშვილი იმ ტერიტორიაზე მივიდნენ, სადაც ღია კარიერები უნდა გაკეთდეს. კომპანია RMG GOLD-ის წარმომადგენლებმა აქციის მონაწილეები და ლეიბორისტული პარტიის ლიდერი ადგილზე არ შეუშვეს.

ტანძიის მოსახლეობამ გადაწყვეტილება მიიღო, რომ 29 აპრილიდან  არა მხოლოდ მძიმე ტექნიკას, არამედ დაცვის სამსახურის წარმომადგენლებსაც შეუზღუდონ გადაადგილება.

შალვა ნათელაშვილი: „ - შუა საქართველოში დაგვიდგა საზღვარი, იქიდან რუსი ოკუპანტები გვიდგამენ საზღვრებს, აქედან შინაური ოკუპანტი - ბიძინა ივანიშვილი. ივანიშვილი აქ ძალიან მალე იწყებს აფეთქებას, რომ 999 სინჯის ოქრო, ვერცხლი, სპილენძი და სტრონციუმიც მოიპოვის, რომელიც რადიაქტიური ნივითიერებაა. ეს არის ქვეყნის გენოციდის დასაწყისი. მთელი ერი უნდა დადგეს ისე, როგორც ტანძია და ტანძიელები დადგნენ.“ 
ეკონომიკის სამინისტროს სააგენტოს პროგრამა „აწარმოე საქართველოში“ ორგანიზებით 2-დღიანი სამეწარმეო მარკეტი გაიმართა მეიდანზე
გამოფენა-გაყიდვაზე წარმოდგენილი იყო საქართველოში დამზადებული პროდუქციის მრავალი სახეობა, მათ შორის სუვენირები, სამოსი და საკონდიტრო ნაწარმი. 

დიმიტრი ქუმსიშვილი: „ - ძალიან კარგი ადგილი გვაქვს წელს შერჩეული, ტურისტებისთვის ძალიან მიმზიდველი ადგილია. მე პრინციპში ყველას შ ეხვვდი ვინც აქ არის წარმოდგენილი და ნამდვილად, მათ აქვთ გაყიდვები, რაც მათ ეხმარება.“
ოთარ ანთია: „ - ჩვენი ღონისძიება ხაზს უსვამს იმას, რომ  ქართული ნაწარმი არის საკმაოდ მაღალი ხარისხის და ქართულ ნაწარმს გააჩნია საკმაოდ დიდი პოტენციალი არა მხოლოდ ადგილობრივ, არამედ საერთაშორისო ბაზრებზეც.“ 

მარიამ შალიკაშვილი: „ - ზოგადად მსგავსი ღონისძიებები ძალიან მნიშვნელოვანია  სტარტაპერებისთვის.“
ლისის ტბაზე სპორტული ფესტივალი „თბილისი“ გაიხსნა
სპორტული ნაწილის გარდა ღონისძიება სხვადასხვა კულტურულ და საგანმანათლებლო აქტივობებს მოიცავს. ფესტივალი ყოველკვირეულად, თვის ბოლო შაბათ-კვირას გაიმართება და 6 თვე გაგრძელდება. 

კახა კალაძე: „ - ძალიან მნიშვნელოვანი ფესტივალი წამოვიწყეთ სახელწოდებით "თბი-ლისი" , ლისის ტბის ტერიტორიაზე იმართება. ძალიან მიხარია, რომ ამდენი ახალგაზრდაა მოსული. მიუხედავად იმისა, რომ ქარია მაინც ბევრი სხვადსხვა თაობის ადამიანია მოსული. მინდა მივმართო ყველას, ვისაც სურვიული აქვს, რომ  იცოდნენ, ყოველ შაბათს თბილისში არის კონკრეტული ადიგლი, ლისის ტბის მიმდებარე ტერიტორია, სადაც სასიამოვნო ღონისძიებები იმართება.“ 

საქართველოს რაბინი რეუვენ ფაიარსტონი ეწვია

არაერთი სამეცნიერო ნაშრომისა და პუბლიკაციის ავტორი რაბინი სხვადასხვა ეკლესიის წარმომადგენლებთან შეხვედრის შემდეგ, პროფესორი ილიას უნივერსიტეტსაც ეწვია.

ამერიკაში გამგზავრებამდე, ფაიარსტონმა სტუდენტებისთვის ლექცია ჩაატარა და მსოფლიოში მოქმედი კონფესიების ურთიერთობების შესახებ ისაუბრა.

რაბინი რეუვენ ფაიარსტონი: „ - საუბრის მთავარი თემა იყო როგორ უნდა ვიცხოვროთ ერთ სოციუმში სხვადასხვა კონფესიების წარმომადგენლებმა. დისკუსიითა და იმ ადამიანებით, რომლებიც ამ ტაძარში შეიკრიბდნენ, აღფროვანებული დავრჩი. ტოლერანტი, გულღია ადამიანები, რომლებსაც შეუძლიათ მოსმენა და მზად არიან კითხვების დასასმელად, ეს განსაკუთრებული ნიჭია.“ 

მალხაზ სონღულაშვილი: „ - მისი მოღვაწეობა არის არა მხოლოდ კულტურული და თეოლოგიური, არამედ უაღრესად პრაქტიკული იმ სამყაროში, სადაც ამდენი დაპირისპირება არის რელიგიურ ნიადაგზე. მისი რჩევა და და რეკომენდაცია ფართოდ არის გათვალისწინებული დედამიწის ყველა კუთხეში“. 

რუსუდან გოცირიძე: „ - როცა საკუთარ რელიგიაზე ლაპარაკობ, ლაპარაკობ როგორც მორწმუნე და როცა სხვის რელიგიაზე  ლაპარაკობ, ლაპარაკობ როგორც სკეპტიკოსი და  ამ ადამიანმა შეძლო როგორც საკუთარ ისე სხვა რელიგიებს უყუროს ორივე ვექტორიდან, უყუროს როგორც რწმენას და როგორც სკეპტიკოსმა.“ 
გორის რაიონის აღსაზრდელები საბავშვო ბაღებით ვერ სარგებლობენ (საზოგადოებრივი მაუწყებელი)

მუნიციპალიტეტის სამ სოფელში სკოლამდელი აღზრდის დაწესებულებებში სარემონტო სამუშაოები დიდი ხნის წინ უნდა დასრულებულიყო, თუმცა, ბაღები პატარების მიღებას ამ დრომდე ვერ ახერხებენ. განსაკუთრებით რთული მდგომარეობაა სოფელ ზერტში, სადაც ბაღი სკოლის ძველ, ავარიულ შენობაშია განთავსებული. 140-მდე აღსაზრდელისა და 20-მდე მასწავლებლის ბედიც ამ დრომდე გაურკვეველია. არც ის არის ცნობილი, შეძლებენ თუ არა პატარები ბაღში სიარულს ახალი სასწავლო წლიდან მაინც. ჯერჯერობით კი მათ პედაგოგების ნაცლად, ბაღის ეზოში თამაში მშობლებთან ერთად უწევთ. სოფელ ზერტში საბავშვო ბაღი ყოფილი სკოლის შენობაში 40 წელზე მეტია ფუნქციონირებს. ამ წლების განმავლობაში შენობა არაერთხელ შეკეთდა, პროცესი კედლების რკინის ბოძებით გამაგრებამაც ვერ შეაჩერა. ახლა სამხარაულის ექსპერტიზის ეროვნული ბიუროს დასკვნას ელოდებიან. ბოლო 2 წლის განმავლობაში ეს უკვე ამ შენობაზე ჩატარებული მესამე საექსპერტო დასკვნა იქნება. 

სოფელ ტინისხიდის საბავშვო ბაღი წლებია გარემონტებულია, ინვენტარიც მოტანილია და გვერდზე შენობაშია დასაწყობებული. 5 თვის წინ დირექტორიც დაინიშნა, თუმცა ამ დრომდე საბავშვო ბაღში ბავშვების მიღება ვერ  მოხერხდა.

სარემონტო სამუშაოები სრულდება სოფელ ფხვენისის საბავშვო ბაღის ეზოში. სოფელ ფხვენისის და ქვემო ხვითის საბავშვო ბაღები უკვე 2 წელია გარემონტებულია, მიტანილია ინვენტარი, 5 თვეა ხელფასს იღებენ და დანიშნულია დირექტორებიც, თუმცა როდის შეძლებენ ბაღები პირველი აღსაზრდელების მიღებას, ამის თქმა ბაღების გაერთიანებაში უჭირთ. 

ლია კოვზიაშვილი: „ - დირექტორები მუშაობენ და ხელფასს იღებენ იმიტომ, რომ იქ მატერიალური ბაზაა შექმნილი უკვე, დარჩენილია პატარა სამუშაოები, რომლებზეც სამუშაოები მიმდინარეობს და შესაბამისად, ალბათ უახლოეს ხანში მორჩება.“
ვლადიმერ ჟემჩუგოვმა უკრაინაში ტყვეობას თავი დააღწია და საქართველოში დაბრუნდა („შაბათის კურიერი“)
"რუსი სამხედროები მთხოვდნენ, რომ დამეჩოქა და მეთქვა, რომ პატრიოტი არ ვიყავი", - აცხადებს ჟემჩუგოვი. ის 10 წელია საქართველოში ცხოვრობს. როდესაც რუსული ტანკები უკრაინას მიადგა, ბილეთები იყიდა და წავიდა. ფრონტის წინა ხეზზე, შემდეგ კი ტყვედ ჩავარდა და ნამდვილი ჯოჯოხეთი ნახა. ახლა ის გადარჩა, ტყვეობას თავი დააღწია და ისევ საქართველოშია. მას  ამპუტირებული კიდურები და სახეზე ნაიარევები აქვს, როგორც რუსული აგრესიის კვალი. 

ჟემჩუგოვი ლუგანსკის ოლქში დაიბადა და გაიზარდა, მერე თბილისში ჩამოვიდა და ათეული წლის განმავლობაში ოჯახთან ერთად ცხოვრობდა. ერთ-ერთი ქარხნის დირექტორი იყო. 2014 წელს უკრაინაში დედის სანახავად ჩავიდა, იქ ჩასულს კი ლუგანსკის ოლქი რუსი სეპარატისტების მიერ ოკუპირებული დახვდა. ასე გადაწყვიტა იმ ქვეყნის ჯარისკაცი გამხდარიყო, სადაც დაიბადა და გაიზარდა. უკრაინის არმიაში სამსახური მზვერავად დაიწყო და რუსეთის შეიარაღებული ძალების წინააღმდეგ პარტიზანულ ბრძოლაში ჩაება. 

ვლადიმერ ჟემჩუგოვი: „ - რუსი სამხედროები მთხოვდნენ, რომ დამეჩოქა და მეთქვა, რომ პატრიოტი არ ვიყავი, რომ უკრაინის ხელისუფლებამ იძულებით ჩამრთო ამ კონფლიქტში. წინააღმდეგ შემთხვევაში მემუქრებოდნენ, რომ გამომკეტავდნენ საკანში ასეთ მდგომარეობაში, კიდურების გარეშე, სადაც იყო ანტისანიტარია, ტუბერკულიოზი და ათასი დაავადება. ფსიქოლოგიური ზეწოლა ციხეში რამდენიმე თვე გაგრძელდა... 2008 წლის აგვისტოს ომის დროს საქართველოში ვიყავი და იმის გათვალისწინებით, რომ მეც ეთნიკურად რუსი ვარ, ეს ყველაფერი ჩემთვის ემოციურად რთული იყო. როცა რუსი სამხედროები უკვე ჩემს სამშობლოში, ლუგანსკში დავინახე, ვუყურებდი დედაჩემის აცრემლებულ თვალებს, როცა რუსული ტანკები გამოჩნდნენ. მივხვდი, რომ იქ უნდა დავრჩენილიყავი და ოკუპანტების წინააღმდეგ მებრძოლა... როცა ციხის ჰოსპიტალში ვიყავი ტკივილს ვეღარ ვუძლებდი. ჩემს ორგანიზმზე კონტროლი დავკარგე და ამიტომ თავის მოკვლა გადავწყვიტე. წვეთოვანის მილი კბილებით გავგლიჯე. ძალიან ცუდად ვიყავი... სამხედრო ტყვეების გაცვლის საბოლოო გადაწყვეტილება მხარეებმა ნორმანდიული ოთხეულის ფარგლებში გამართული სატელეფონო საუბრის დროს მიიღეს. მე და უკრაინელი მფრინავიც ნადია სავჩენკოც რუს სამხედროებში გაგვცვალეს. ამ მოლაპარაკებებში გერმანია აქტიურად იყო ჩართული“.

ტყვეობიდან გათავისუფლების შემდეგ მკურნალობის ხანგძლივი პერიოდი დაიწყო. მებრძოლს სხეული დასახიჩრებული ჰქონდა, სმენა და მხედველობა კი დაკარგული. მას ორივე ზედა კიდურის პროთეზირება დასჭირდა. თბილისში მეუღლესთან ერთად ჩამოვიდა. გმირი ამბობს, რომ ომში, სადაც სამხედრო ტექნიკა არ მონაწილეობს, უკრაინა და საქართველო დღესაც არიან, რომ საერთო მტრის იარაღი დღეს რუსული პროპაგანდაა, რომელიც საერთო ტკივილთან ერთად დღითიდღე ძლიერდება. 

სომხეთში მე-16 დღეა პროტესტი მიმდინარეობს

28 აპრილს აქციები სომხეთის რეგიონებში გაიმართა. ნიკოლ ფაშინიანსა და მის კოლონას გზაზე მოსახლეობა ხვდებოდა. პროტესტის ტალღამ დღეს იჯევანი და ვანაძორი მოიცვა. აქციის მონაწილეები დაშლას მოთხოვნების შესრულებამდე არ აპირებენ. ფაშინიანმა  აქცია გამართა ქალაქ ვანაძორში, სადაც მან განაცხადა და საკუთარ მხარდაჭერებს მოუწოდა, რომ არ დაიშალონ იმ დრომდე, სანამ მათი ყველა მოთხოვნა არ შესრულდება. ნიკოლ ფაშინიანმა კიდევ ერთხელ შეახსენა აქციის მონაწილეებს, რომ 1 მაისს გაიმართება საგანგებო საპარლამენტო სხდომა, რომლის დროსაც უნდა გადაწყდეს, თუ ვინ იქნება პრემიერ-მინისტრი. ფაშინიანი თავის მხარდამჭერებს მოუწოდებს, რომ ბოლომდე იბრძოლონ გამარჯვებისთვის.

